
                     * * *
Мен кўксингга бошимни қўйдим,
Сен чеккан ғам, ҳасратда куйдим.
Суйдим сенинг Оқдарёнгни ҳам,
Ҳамда Қорадарёнгни суйдим,
Эй, қалбимнинг онаси, Ватан!

Сен боболар битган байтдирсан, 
Муҳаббатим қўшиб айтурман.
Ўтмишингга йўл солиб гоҳо, 
Келажагинг билиб қайтурман,
Эй, қалбимнинг онаси, Ватан!

Сен ўтган йўл – юрагим йўли,
Изтироб ёшлари чўккан йўл. 
Боболарим жасоратига 
Гувоҳ – алвон қонга чўмган йўл,
Эй, қалбимнинг онаси, Ватан! 

Бу йўллардан борурман, қадим
Битиктошлар чиқар қошимга.
Улар сўзин кўчираман жим 
Юрагимнинг бужур тошига,
Эй, дардимга дармоним, Ватан!

Исминг айтиб чиқар куртаклар,
Исминг айтиб чиқади қуёш.
Исминг айтар жангчи юраклар
Кураш чоғи тугаса бардош,
Эй, қалбимнинг онаси Ватан!
 
Болакайлар қоғоздан ясаб
Оқизган оқ кемачалардай,
Сўлим тонглар, ол тонглар ясан
Оқиб чиқар кечаларингдан.
Сен умримнинг тонгисан, Ватан!

Мен кўксингга бошимни қўйдим,
Сен чеккан дард, ҳасратда куйдим. 
Суйдим сенинг Оқдарёнгни ҳам, 
Ҳамда Қорадарёнгни суйдим,
Эй, қалбимнинг онаси, Ватан!

                     * * *
Мовий рангли осмонга боқдим, 
Осмонимга айланди осмон.
Зумрад дала меники бўлди
Боққанимда чексизлик томон.

Пишиб ётган боғларга боқдим,
Ҳисларимга сингиб кирди куз.
Тонг нурининг тўлқинида жим 
Юрагимга киради юлдуз.

Ичдим ўтли шамолларни мен,
Шамолларга айланди бағрим.
Севдим гулу аёлларни мен 
Ва ҳаётни ёниб куйладим.

Ҳар кимнинг ҳам бўлсин осмони,
Ўз гуллари бўлсин қалбининг.
Эркдай улуғ Ўзбекистони,
Чексизлиги бўлсин ҳар кимнинг.
 

                      СОНЕТ
Ҳеч тўймайман, сира тўймайман
Сен кулганда, хаёл сурганда.
Шеърим каби сени ўйлайман, 
Қувонаман сени кўрганда.

Кўз ёшим ол, дурдайин таққин,
Сўзим берай, берай меҳримни.
Муҳаббатинг кўксимга ёққан
Олов билан битай шеъримни.

Қувончиму куйларимдасан,
Кечалари киприкларимдай
Мангу уйғоқ ўйларимдасан.

Кел ёнимга, ширин сўзлар айт,
Қувонаман сепи кўрган пайт.
Юрагимни сўра, мен берай... 

Хуршид ДАВРОН,
Ўзбекистон халқ шоири

Риштонлик кулол-мусаввир Тоҳир Ҳайдаровнинг миллий услубда тайёрлаган асар-
лари табиий ранглар ва нақшларга бойлиги билан ажралиб туради. Сопол буюмларга 
ноанъанавий йўл – игна ва бигиз билан нақш солиш санъати кулолчиликда учрамайди. 
У кулолчиликнинг ана шу йўналишига асос солди.

Рассомчиликка қизиқишига 
қарамай, Темир йўл институтини 
тамомлаган Тоҳир жон қишлоққа 
қайтгач, Риштон туман кутубхо-
насида безатувчи рассом бўлиб 
ишлади. Туман марказидаги ку-
лолчилик заводида ишлайдиган 
Наби Қодиров кутубхонага тез-
тез келиб турар, унинг чизган 
карикатураларини завқ билан 
томоша қиларди. Бир куни Наби 
Қодиров Тоҳиржонга сопол ла-
ганга ўзининг суратини чизиб 

беришни илтимос қилади. Ўшан-
да у чизишга қоғоз тополмай, 
суратни игна билан сополга ту-
ширади. Наби Қодиров сополни 
бир ҳафтадан кейин пишириб 
олиб келиб, Тоҳиржонга кўрсата-
ди. Шундан кейин унга сополга 
игна билан тас вирни туширишни 
маслаҳат беради, кулолчиликда 
бу янгича усул бўлиши мумкин-
лигини айтади. 

Шундан кейин Тоҳиржон Ҳай-
даров суратларни игна билан со-

полга муҳрлай бошлайди. 1991 
йилда Ёшлар иттифоқи ҳомийли-
гида "Ёшлар уйи"да унинг сополга 
туширган асарлари кўргазмаси 
бўлиб ўтади. Кўргазмада Ўзбекис-
тон халқ ёзувчиси Саид Аҳмад 
ҳам иштирок этади ва унинг ижо-
дий ишларини юқори баҳолайди. 
Тоҳиржон Ҳайдаров адибга ўз 
сурати туширилган лаган совға 
қилади.
Инсон қадр кўрмоқ 
истайди.

БАРМОҚЛАР СЕҲРИБАРМОҚЛАР СЕҲРИ

ЎЗБЕКИСТОНИМ ДЕСАМ БОШИМ ТЕГАР ОСМОНГА 
2022 йил – Инсон қадрини улуғлаш ва фаол маҳалла йили

  Янги йил арафасида, лайлак қорлар 
ёққанда набираларим билан “Янги Ўзбе-
кистон” боғига бордик. Атроф шу қадар 
мусаффоки, ҳавони бол каби симирасиз. 
Республикамизнинг барча ҳудудларидан 
келган юртдошларимиз қиёфасида байра-
мона шукуҳ. Гўдакларнинг шодон қийқи-
риғи завқни орттиради. Паға-паға ёғаётган  
қор остида болалар шўх-шодон қийқири-
шиб, бирдан ўриндиқларда ўтирган бобо ва 
бувиларининг бағрига ўзларини отади. 

– Бувижон, Ўзбекистонимни кўрдингиз-
ми? – деб сўрайди беш яшар набирам Саи-
даъзамхон.

– Қани сенинг Ўзбекистонинг?
– Мана менинг Ўзбекистоним, қаранг, 

қандай баланд, боши осмонга тегади, – дея 
у жажжи қўллари билан Мустақиллик мону-

ментини кўрсатади.
– Ҳа, жуда чиройли, жуда баланд, аба-

дий шундай  муҳташам  бўлсин она Ўзбеки-
стон ва унинг мустақиллиги! – дейман мен 
ҳам монументга қараб.

Ўзбекистоним десам,
Бошим тегар осмонга.
Бошим узра булутлар,
Айланади достонга.

Ёмғирларинг кийикдек,
Юзларимни ялади.
Қорларинг қанча суйсам,
Юрак шунча чанқади.
                                      
2022 йил юртимизда  “Инсон қадрини 

улуғлаш ва фаол маҳалла йили”, деб эъ-

лон қилинди. Елкасига офтоб тегиб, инсон 
қадр-қиммати олий ўринга қўйилаётган  
мамлакатда янги йилнинг шундай муносиб 
номланиши айни муддао бўлди. “Янги Ўзбе-
кистон” боғининг дилкушо, жонбахш ҳаво-
сидан нафас олар эканман, ўзбек халқининг 
уч минг йиллик тарихи акс этган монумент-
ни, йирик тарихий асарни ўқигандек, та-
крор-такрор ўзим учун кашф этаман.

Монумент Амир Темур мақбараси ва 
Самарқанддаги Регистон мажмуасининг 
элементлари, Бухорои шарифдаги Исмо-
ил Сомоний мақбараси, Ал-Хоразмийнинг 
“Ал-жабр ва ал-муқобала” асари ҳамда  
соҳибқирон Амир Темур даври руҳини акс 
эттириши билан аҳамиятли. Улуғ жадидчи 
алломаларимизнинг порлоқ руҳлари кезиб 
юрганини сезаман. 

“Жадидчиларнинг отаси” номини олган 
Мунавварқори Абдурашидхонов, Маҳмуд-
хўжа Беҳбудий, Абдулла Авлоний, Фитрат, 
Чўлпон, Ибрат, Ҳамза, Файзулла Хўжаевлар 
ақлу идроклари ила тараққиёт истаганлари 
учун тўсиққа учраганлар. Улар инсонга бир 
марта бериладиган ҳаётда инсондек яшашни 
орзу қилганлар. Улар дарсликлар ёзганлар, 
мактаблар очганлар, газеталар нашр этган-
лар, китоблар чоп эттирганлар, театр труппа-
лар – ибратхоналар ташкил қилиб, драмалар 
саҳналаштирганлар. Уларнинг бу эзгу ишлари 
қораланган, қўлёзмалари, асарлари ҳаттоки 
мактаблари ёқилган. Ўзлари ишдан олинган, 
калтакланган, хўрланган, бадарға қилинган, 
ўлдирилган. Алвастикўприкдаги одамкушлик-
лар, Бўрижардаги мудҳиш кечаларнинг оҳу 
фарёди тарих  саҳифаларига қонлар билан 

ёзилиб, миллатнинг  хотирасига муҳр-
ланган. 

“Янги Ўзбекистон” боғини қишда 
айланиш бошқача ҳиссиётларга тўл-
дирар экан инсон қалбини. Бу сафар 
боғда Абдулла Қодирийнинг авлодла-
рини учратдим. Улар Абдулла Қодирий-
нинг набираси Хондамир Қодирийнинг 
фарзандлари Мирхонд  Қодирий ва 
Нозима Қодирийлар. Бир қарашда бар-
ча ёшлар каби ёшлар:  жуда чиройли, 
келишган, замонавий кийинган. Аммо, 
Абдулла Қодирийнинг сиймоси ёнида 
суратга тушаётган лаҳзаларида барча-
сининг кўзларида катта бахт ва катта 
армон кўринди. Армоннинг сабаби – бу 
иззатларни буюк боболари кўрмай кет-
гани, бахтининг сабаби: ўша буюк улар-
нинг бобоси эканлигидир. 

Тошкенти азим кўчаларидан ўтар 
эканман, куни кечагина устоз, Ўзбе-
кис тон халқ шоири Ҳалима Худойбер-
диевага Юртбошимиз томонидан ҳур-
мат кўрсатилгани, унинг эъзозлангани, 
қайғулардан эгилган кўксига “Фидоко-
рона хизматлари учун” ордени тақиб 
қўйилгани,  биз – табриклагани бор-
ган шогирдларига: “Агар шу кунлар-
ни кўрмаганимда армон билан кетар 
эдим”, – деганлари ёдимга тушади. 
Элимизнинг арслон юрак шоирасининг 
шарафига Гулистон шаҳрида “Ҳалима 
Худойбердиева ижод мактаби” очи-
лиши юксак ҚАДР эмасми?! Гулистон 
шаҳрининг қоқ марказида сарв дарах-
тидек қадди расо шоирага ҳайкал қў-
йилиши, унинг том-том асарлари чоп 
этилиб, ошиқлар туморидек муҳаббат-
лиларнинг кўзларига суртилиши ҚАДР 
эмасми?!

Мамлакатимиз раҳбари 2020 
йилда Адиблар хиёбонига ташри-
фи чоғида бу ҳудудни адабиёт, 
маърифат ва маданият мас канига 
айлантириш, ҳар бир адиб ҳайка-
лини муайян олий ўқув юртига би-
риктириб, бу ерда очиқ дарс лар, 
маърифий тадбирлар ўтказиб 
бориш бўйича тавсиялар берган-
ди. Шунингдек, адиблар ижодини 
чуқур ўрганиш, уларнинг ибратли 
умр йўллари ҳақида китоб лар ва 
фильмлар яратиш, янги асарлар 
ёзиш муҳимлиги ҳам таъкидлаб 
ўтилганди.

Куни кеча Ўзбекистон Ёзувчилар уюшмаси томо-
нидан чоп этилган «Адиблар хиёбони» китоб-аль-
бомининг тақдимот маросими бўлиб ўтди. Тадбирни 
Ўзбекистон Ёзувчилар уюшмаси раиси, Халқ шоири 
Сирожиддин Саййид очаркан, бу муҳташам маъна-
вият масканида келгусида ҳали кўплаб ижодий уч-
рашувлар, шеър оқшомлари ўтказилишини таъкид-
лади. 

Тадбирда, шунингдек, Низомий номидаги Тошкент 
давлат педагогика университети ректори А.Қирғизбо-
ев, филология фанлари доктори, профессор Н.Жаб-
боров, Ўзбекистон Қаҳрамони, Халқ шоири Абдулла 
Ориповнинг турмуш ўртоғи Ҳанифа Мустафоева, Ўзбе-
кистон халқ шоири Муҳаммад Юсуфнинг турмуш ўртоғи 
Назира ас-Салом, адабиётшунос олим Озод Шарафид-
диновнинг фарзанди Алишер Шарафиддинов ва бо-
шқалар сўзга чиқиб, бугунги кунда адабиётга берилаёт-
ган эътибор, мумтоз ва замонавий адабиёт уйғунлигини 
намоён этган бу мажмуанинг маънавий-тарбиявий аҳа-
мияти ҳақида сўзладилар. Китоб-альбомнинг ушбу ма-
жмуани ўрганишда зарур манба бўлиб хизмат қилиши 
айтилди. 

Тадбирда сўзга чиққан Мудофаа вазирли-
ги тарбиявий-мафкуравий ишлар бош қармаси 
бош лиғи, полковник М.Қўчқоров мудофаа 
вазирлиги тизимида китобхонликни ривож-
лантириш, тарбиявий-мафкуравий ишлар-
ни янада яхшилашда Ўзбекистон Ёзувчилар 
уюшмаси билан ҳамкорлик янада кучайтири-
лиши ҳақида тўхталиб ўтди. Ўзбекистон Рес-
публикаси Жамоат хавфсизлиги университети 
доценти, подполковник Ғ.Икматуллаев универ-
ситетга саркарда ва шоир Бобур ҳайкали бирик-
тирилганлиги, Адиблар хиёбонида университет 
курсантлари иштирокида амалга оширилган 
учрашув, ижодий кечалар, Бобур ижодини ўр-

ганишга қаратилган эътибор, суратга олинган ҳужжатли 
ва бадиий фильм тўғрисида сўзлади. 

Китоб-альбомдан давлатимиз раҳбарининг Адиблар 
хиёбонига ташрифидан лавҳалар, тегишли қарорлар, 
ҳайкаллари ўрнатилган адибларнинг ижодига оид маъ-
лумотлар, бу адиблар ҳақида ўзбек ва дунё адабиёти 
намояндаларининг эътирофлари, мамлакатимизда олиб 
борилаётган ислоҳотлар ва хиёбон тўғрисидаги фикр-му-
лоҳазалар жой олган. Альбомни тайёрлашда ЎзА, “Ўзар-
хив” агентлиги, “Ёшлик” журнали, Миллий кутубхона ва 
бошқа ижодий-маърифий ташкилотларда сақланаётган 
ҳужжат, фото материллардан фойдаланилган.

“Адиблар хиёбони” китоб-альбомини тайёрлаш жа-
раёнида кўплаб ижодкорлар ўз меҳнатлари билан му-
носиб иштирок этдилар. Лойиҳага Ёзувчилар уюшмаси 
раиси Сирожиддин Саййид раҳбарлик қилди. Масъул 
муҳаррирлар Ғофур Шермуҳаммад, Нодир Жонузоқ ва 
муҳаррирлар Азиз Саид, Муҳиддин Абдусамад. 

Ушбу китоб-альбом 2021 йилда “Adabiyot” нашри-
ётида 1000 нусхада чоп этилди.

Маъмура ЗОҲИДОВА, 
Ўзбекистон Ёзувчилар уюшмаси 

бўлим бошлиғи

КИТОБ-АЛЬБОМ ТАҚДИМОТИ

Давоми, бошланиши 1-саҳифада

ЗУЛФИЯХОНИМ ИЗДОШЛАРИ

ИШОНЧ ЭНГ КАТТА 
РАҒБАТДИР

Ўзбекистон илм-фани оғир жу-
доликка учради.

Таниқли адабиётшунос олим, 
ўзбек адабий танқидчилигининг 
етакчи намояндаларидан бири, 
Ўзбекистон Республикаси Фанлар 
академияси академиги Бахтиёр 
Назаров 77 ёшида вафот этди.

Б.Назаров 1945 йил 17 сен-
тябрда Тошкент шаҳрида туғил-
ди. 1966 йили Тошкент давлат 
университетини (ҳозирги Ўзбе-
кистон Миллий университети) тугатиб, меҳнат фаолиятини мактаб 
ўқитувчилигидан бошлади, кейинчалик Ўзбекистон Республикаси 
Фанлар академияси Тил ва адабиёт институти (ҳозирги Ўзбек тили, 
адабиёти ва фольклори институти) аспирантурасида таълим олди. 
Дастлаб номзодлик, сўнгра докторлик диссертацияларини ҳимоя 
қилди. 2000 йилда Ўзбекистон Республикаси Фанлар академияси 
академиги этиб сайланди.

Истеъдодли олим ўзининг 55 йиллик илмий педагогик фаоли-
яти давомида Ўзбекистон энциклопедияси таҳририяти муҳаррири, 
Фанлар академияси президенти маслаҳатчиси, бош илмий ходи-
ми, Фанлар академияси Тил ва адабиёт институти кичик, катта 
илмий ходими, бўлим мудири, илмий котиби, директори, Фанлар 
академия си ижтимоий-гуманитар фанлар бўлими илмий котиби, 
бош илмий котиб ўринбосари, Ўзбекистон Республикаси Прези-
дентининг давлат маслаҳатчиси, Олий ва ўрта махсус таълим ва-
зирининг биринчи ўринбосари лавозимларида самарали меҳнат 
қилди.

Ўзбек адабий танқидчилигининг илмий асосларини яратиш бў-
йича фундаментал тадқиқотлар олиб бориб, соҳада юқори малака-
ли кадрлар тайёрлашга муносиб ҳисса қўшди. Хусусан, унинг раҳ-
барлигида 10 нафар фан доктори ва 20 дан зиёд фан номзодлари 
тайёрланган.

Б.Назаровнинг ХХ аср ўзбек адабиёти ва ҳозирги адабий жа-
раёнга оид илмий ишлари, дарсликлари, ўнлаб монография ва 
рисолалари, 200 дан ортиқ илмий мақолалари замонавий ўзбек 
адабиётининг бадиий савиясини баҳолашда ўзига хос ўрин ту-
тади.

Академик Б.Назаровнинг мамлакатимиз илм-фанини ривож-
лантириш борасидаги хизматлари давлатимиз томонидан муносиб 
тақдирланди. У “Ўзбекистон Республикаси фан арбоби” фахрий ун-
вонига сазовор бўлган эди.

Атоқли олим, меҳрибон устоз, камтарин инсон Бахтиёр Назаров-
нинг хотираси қалбларимизда ҳамиша сақланиб қолади.

Ш.МИРЗИЁЕВ,  Т.НОРБОЕВА, Н.ИСМОИЛОВ, 
А.АРИПОВ, Б.ЙЎЛДОШЕВ, С.САИДОВ

АКАДЕМИК 
БАХТИЁР НАЗАРОВ

Жаҳон цивилизациясига ул-
кан ҳисса қўшган ота-боболари-
мизнинг ҳаёт йўли биз, ёшлар 
учун ибрат мактабидир. Уларга 
муносиб издош бўлиш масъули-
яти биздан тинимсиз ўқиб-изла-
нишни талаб этади. Бунинг учун 
давлатимиз томонидан барча 
шарт-шароитлар яратилган. 
Ҳаз рат Навоий номи билан ата-
ладиган вилоят мени ўз бағри-
да вояга етказиш баробарида 
кўплаб имкониятлар эшигини 
очди. 2021 йили рес публика 
ёш ижодкорларининг Зомин се-
минарида публицис тика йўна-
лиши бўйича иштирок этдим. 
Юзга яқин мақола ва ижодий 
ишларим вилоят, республика, 
халқаро нашрларда ёритилди. 
АҚШ, Россия, Қозоғис тон жур-
налларида илмий мақолала-
рим чоп этилди. Бугунга қадар 
«Диёрим – ифтихорим», «Дил 
изҳори» номли шеърий ҳамда 
«Отам кезган нурли сўқмоқлар» 
номли насрий асарларим нашр 
қилинди.

Энг қувонарлиси, 2021 йили 
Зулфия номидаги Давлат муко-
фоти совриндори бўлдим. Хур-
сандчиликдан бошим осмонга 
етди. Қилинган меҳнат бесамар 
кетмаслигига, айниқса, ишонч энг 
катта рағбат эканлигига амин бўл-
дим.   Кўпроқ ўз устимда ишлаш-
га уриндим. МДҲ давлатлари 
орасида «Йилнинг энг яхши оли-
ми – 2021» халқаро танловида 
1-ўринни эгаллаб, олтин медал 
билан тақдирландим. Муваф-
фақият қозонишимда ота-онам 
ҳамда устозларим Шерзодхон 
Қудратхўжаев,  Акбар Нурматов, 
Алижон Сафаровнинг хизматла-
ри  беқиёс. 

Айни пайтда Ўзбекистон 
журналистика ва оммавий ком-
муникациялар университети 
ҳарбий журналистика  йўна-
лиши 3-босқич талабасиман. 
Ўқувчилик йилларим мени ада-
биётга ошуфта қилди. Устоз 
шоиримиз Ахтамқулининг мас-
ла ҳат лари кечинмаларимни қо-
ғозга туширишда жуда асқот-
ди. Устознинг: «Инсон доим 
интилиб яшаши керак, ҳалол 
меҳнатнинг ҳосили тотли бўла-
ди. Сен ўз ижодинг билан эл-
нинг олқишини олишга интил, 
энг катта мукофот халқнинг 
дуосини олишдир», деган сўз-
лари қулоқларим остида жа-
ранглаб туради.  Киши ўз соҳа-
сини қанча севса, шунча кўп 
ютуқларга эришаркан. 

Отам элнинг дуосини олган 
инсон эди. У киши доим: «Қи-
зим, сен менинг нурли изим-
сан, хайрли амалларинг билан 
босган йўлларимни нурафшон 
этишингга ишонаман», дер 
эдилар. Билдирилган ишон-
чини оқлаш илинжида «Отам 
кезган нурли сўқмоқлар» ки-
тобини ёздим. Унда Қизилқум 
саҳроларини боғу бўстонга ай-
лантирган отам ва унинг из-
дошлари ҳаёти тасвирланган. 
Бугун биз ёшларга барча им-
кониятлар эшиклари кенг очил-
ган. Ўзимизга билдирилган 
юксак ишончини оқлаб, Янги 
Ўзбекистоннинг равнақи учун 
бор куч ва билимимизни са-
фарбар этишга бурчлимиз.

Умида СУЛАЙМОНОВА,
Зулфия номидаги 
Давлат мукофоти 

совриндори

Маҳорати ва тажрибаси ошгач, Алишер 
Навоий, Бобур, Фурқат, Муқимий асарлари-
га миниатюралар чизди, буюк алломалар-
нинг қиёфасини сополга туширди. Миллий 
қаҳрамонларимиз тарихи, ҳаёти ва ижодини 
ўрганди, бобурийлар, хоразмшоҳлар, Бухо-
ро хонликларига оид шажараларни топиб, 
уларни сополда акс эттирди. Соҳибқирон 
Амир Темур, Қўқон хонлари, бобурийлар-
нинг суратларини сопол идишларга муҳр-
лади. Бунда у асосан Камолиддин Беҳзод 
услубидан фойдаланди. 

Тоҳиржон Ҳайдаров тайёрлаган маҳсу-
лотлардаги сир порлоқ, шаффоф, рангсиз, 
озгина сарғиш ёки яшилликка мойил. Яшил 
бўёқлар мис оксиди асосида, қизили гиёҳ-
лар, тоғ жинслари, мевалар пўстлоғидан 
тайёрланади. Жигаррангги эса темир 

оксид лари, темир ва марганец оксидлари-
нинг қоришмасидан тайёрланади. Бу жуда 
мураккаб жараён бўлиб, уларни тайёрлаш 
пухта билим ва тажрибани талаб қилади. 

2017 йилда Тоҳиржон Ҳайдаров 
 Жалойир қишлоғида, йўл ёқасида туман ҳо-
кимлиги томонидан ажратилган 12 сотихли 
бўш ер майдонида қурилиш ишларини олиб 
бориб, Ўзбекис тонда биринчи бўлиб кулол-
чилик уй-музейини очди. Бу ерда устахона, 
устоз-шогирд мактаби, кутубхона ҳам таш-
кил этилди. Китобхонлик бўйича тадбирлар 
ўтказилиб турилиши қишлоқ ёшларининг 
мутолаа маданиятига бўлган муносабатини 
шакллантирмоқда, уларда китобхонликка 
қизиқишни оширмоқда. Миллий анъаналар 
асосида безатилган, барча шарт-шароитлар
муҳайё этилган мўъжаз меҳмонхона ҳам 

бор. Қизиғи, дунёдаги барча меҳмонхона-
лар маълум тўлов асосида хизмат кўрсатса, 
бу уй-музейга юртимиз ва хориждан кела-
диган инсонлар учун ҳақ олинмайди. 

– Мен шу Ватанда туғилганман, аввало, 
шу Ватанга хизмат қилишим керак, – дейди 
Тоҳиржон Ҳайдаров. – Ўз санъатим билан 
дунёни Ўзбекистонга олиб келсам, дейман. 
Бунинг учун Ўзбекистонда туриб дунёга бе-
баҳо ва ноёб миллий санъат дурдоналари-
ни тарғиб этишимиз, керак бўлса, ҳар бир 
қишлоқда уй музейлари ташкил қилишимиз 
керак. Қолаверса, мамлакатимизда миллий 
ҳунармандчилик анъаналарини ривожлан-
тириш, ёшларга ўргатиш учун кенг шароит 
ва имкониятлар яратилган. Иш бошлайман 
десангиз, банк кредит беради, бунақа санъ-

ат асарларига хориждан келган сайёҳлар 
жуда қизиқишади. Мен давлатимиз томо-
нидан яратилаётган имтиёз ва имконият-
лардан унумли фойдаланган ҳолда ўз маҳ-
сулотларимни экспорт қилаяпман. Бу билан 
миллий меросимизнинг халқаро миқёсдаги 
тарғиботини йўлга қўйганман. 

Америкалик Грамм Деррий Тоҳир ку-
лолнинг сополдан тайёрланган ҳунарманд-
чилик буюмларидан ҳайратланиб, унга 
шогирд тушиш мақсадида океан ортидан 
Ўзбекистонга йўл олди, ўзбек тилини ўрган-
ди. Тоҳир Ҳайдаров америкалик шогирдига 
лаганга нақш тушириш, безаш ишларини 
ўргатишга киришди.

– Биз мактабда керамика маҳсулотлари 
қай тарзда яратилишини мустақил равишда 
ўрганган эдик, – дейди Грамм Деррий. –  

Ўзбекистонга келиб бу жараённинг амалда 
қандай бўлишини тушуниб етдим. Инсон-
нинг тупроқдан бино бўлиб, тупроққа кети-
шини, шунинг учун она-заминга меҳр бериш 
лозимлигини илгари кўп эшитган бўлсамда, 
Тоҳир сополнинг уй-музейига келганимдан 
кейин бу сўзларнинг маъносини чуқур ту-
шуниб етдим. Ким билади, балки устоздан 
кулолчилик сирларини яхшилаб ўргансам, 
келажакда Сиэтлга бориб, ўз устахонамни 
очарман... 

2018 йилнинг сентябрь ойида Тоҳиржон 
Ҳайдаров уста-шогирд мактабини ташкил 
қилди. Дастлаб, қишлоқдаги уюшмаган 
ёшлардан 20 нафарини шу мактабга жалб 
этди. Ойлик тўловни тўлашга имкони бўл-
маган ёшларни ўзини тиклаб олгунича бе-

пул ўқитди. Улардан 7 нафари олий таълим 
муассасасига ўқишга кирди. Бугунги кунда 
Тоҳиржон Ҳайдаровнинг 100 дан ортиқ шо-
гирди бор. Беш нафар фарзанди ҳам эл-юрт 
ҳавас қилгудек инсонлар бўлиб вояга етди. 

Устахонада ўтказиладиган маҳорат са-
боқларида Америка, Англия, Германия, 
Япония, Малайзия, Индонезия каби кўплаб 
мамлакатлардан келган сайёҳлар қатна-
шади. Эндиликда бу маҳорат сабоқларини 
яқинда Президентимиз томонидан «Мард 
ўғлон» давлат мукофоти билан тақдир-
ланган Темурбек Ҳайдаров олиб бормоқда. 
Айни пайтда Фарғона давлат университети-
нинг санъатшунослик факультетида таҳсил 
олаётган бу йигит университет талабала-
ри ўртасида ўтказилган Рес публика фан 
олимпиадасида «Амалий санъат ашёлари-
да ишлаш» йўналиши бўйича совриндор 
бўлди, Испанияда «Декоратив ҳунарманд» 
йўналиши бўйича танловда 2-ўринни қўл-
га киритди. Италияда ўтказилган халқаро 
танловда бадиий кулолчилик номинацияси 
бўйича 1-даражали диплом билан тақдир-
ланди.

Тоҳиржон Ҳайдаров 2011 йилда халқ ҳу-
нармандчилигига қўшган салмоқли ҳиссаси 
учун «Дўстлик» ордени билан тақдирланди. 
У республика ҳунармандлари кўргазмасида 
ўз шахсий кўргазмаларини ташкил қилади. 
1997 йилдан Ўзбекистон ҳунарманд лари 
уюшмаси аъзоси, 2002 йилдан Респуб лика 
бадиий академияси аъзоси.

У 2010-2016 йилларда Тошкент шаҳрида 
Шанхай Ҳамкорлик Ташкилотига аъзо дав-
латлар раҳбарлари учрашувларида ташкил 

этилган кўргазмада қатнашди, “Ташаббус” 
республика кўрик-танлови совриндори бўл-
ди. Сўнгги уч йилда 100 та турли ўлчамда-
ги сопол ваза, 1050 та сопол  товоқ,   3153 
тадан ортиқ турли санъат даражасидаги со-
пол буюмлар жамланмаларини тайёрлади. 

2019 йилда ўтказилган халқаро ҳунар-
мандчилик фестивали жаҳон ҳунарманд-
ларининг чинакам дўстлик ва ҳамжиҳатлик 
байрамига айланди. Фестивалда иштирок 
этган қирқдан зиёд оммавий ахборот воси-
талари ходимлари жараённи кенг ёритиб 
борди. 2019 йилда Саудия Арабистонида 
чоп этиладиган “Ал-ямама” журнали муқо-
васида “Ўзбекистон – ипак, кулолчилик ва 
уламолар юрти” номли бош сарлавҳа билан 
мамлакатимиз ҳунармандчилигига бағи-
шланган туркум мақолалар чоп этилди. 
Журналдан моҳир кулол Тоҳир Ҳайдаров 
ижодига бағишланган очерк ҳам ўрин олган. 

  – Бир куни, бундан 27 йил бурун ўзбек 
дўпписи чизилган лаганга хориждан келган 
бир сайёҳ харидор бўлиб қолди, – дейди 
Тоҳир Ҳайдаров. – Уч минг доллар беради-
ган бўлди. Лекин мен лаганни сотмадим. 
Чунки бу ерда гап лаганнинг нархида эмас, 
дўппида. Ўзбек дўпписи сотилмайди.

Президентимиз фармонига биноан 
2022 йил сентябрь ойидан бошлаб ҳар икки 
йилда бир маротаба Фарғона вилоятида 
Халқаро кулолчилик форуми ва кулолчилик 
буюмлари кўргазма савдоси ўтказиладиган 
бўлди. Ушбу тадбир доирасида маҳорат 
дарслари, илмий-амалий конференциялар, 
кулолчилик фаолияти тўғрисида ҳужжатли 
фильмлар намойиши, қадимий кулолчилик 
ускуналари ва буюмлари кўргазмаси, театр-
лаштирилган тадбирлар ташкил этилади. 
Тоҳиржон Ҳайдаров ва унинг шогирдлари 
шу кунларда ана шу анжуманга қизғин тай-
ёргарлик кўришмоқда.

Нуруллоҳ ОСТОН,
Азамат СУЮН,

Ўзбекистон Ёзувчилар уюшмаси 
аъзолари

БАРМОҚЛАР СЕҲРИБАРМОҚЛАР СЕҲРИ

Давоми, бошланиши 1-саҳифада

Ўзбекистонда вафотидан сўнг ҳам қадрланаётганлар ора-
сида ижод аҳлининг борлиги нақадар шафоатлидир, адолат-
лидир, ҳикмату ҳидоятлидир.

“Фидокорона хизматлари учун” ордени билан тақдирлан-
ганлар: Ўзбекистон халқ ёзувчиси Ўлмас Умарбеков, Ўзбекис-
тон халқ ёзувчиси Шукур Холмирзаев, Ўзбекистон халқ ёзув-
чиси Неъмат Аминов, Ўзбекистон халқ шоири Тўлан Низом, 
Ўзбекистонда хизмат кўрсатган маданият ходими, шоир Шав-
кат Раҳмон,  Қорақалпоғистон халқ ёзувчиси Шароф Уснат-
диновларнинг борлиги олий шараф. Вафотидан сўнг “Меҳнат 
шуҳрати” ордени билан  Ўзбекистон халқ шоири Омон Мат-
жон, Ўзбекистон халқ шоири Жуманиёз Жабборов, Ўзбекис-
тонда хизмат кўрсатган санъат арбоби Омон Мухтор, Ўзбекис-
тонда хизмат кўрсатган маданият ходими, шоир  Муҳаммад 
Раҳмонларнинг тақдирланиши ҚАДР эмасми?! 

Шак-шубҳасиз Қадрдир. Эзгулик йўқолмаганидек, яхши-
лик енгилмаганидек.

Инсон қадри шундай мустаҳкам қалъаки, уни йиллар тў-
зони, асрлар бўрони йиқитолмас. Инсон қадри шундай кўр-
кам чаманки, уни тўфонлар тўздиролмас, довуллар сўлди-
ролмас. Инсон қадри шу қадар қудратлики, уни ўлим ҳам 
ўлдиролмас. 

Олам аҳлини оҳанграбодек ўзига тортаётган, меҳр ва қадр 
пойтахти Тошкентимни айтайми?! 

Оқшомлари ойни маҳлиё этган, юлдузлари Улуғбек султон 
мақбарасини нур ила сийлаётган, кундузлари табаррук Регис-

тони, Кўксаройи, Тиллакориси, Шоҳизиндаси илоҳий ҳайрат 
булоқлари мангу қайнаётган, Ер юзининг сайқали Самарқа-
димни айтайми?

Ғиждувоний, Нақшбандий, Ревгарий, Хожа Маҳмуд Анжир 
Фағнавий, Бобои Самосий, Саид Амир Кулол каби авлиёлар, 
тиб илмининг султони, Шайх ул Раис – Ибн Сино бешигини 
тебратган Бухорои шарифни айтайми?

Башариятга илм нурларини сочган “Хоразм Маъ-
мун академия”сини дейинми?  “Тонгда тур! Сўз айт! Ба-
жар!” дея учта ишорат ила мангу бедорликка чорлаган  
 “Авесто”ни айтайми? Азал Хоразмийлар, Замахшарийлар, 
Берунийларни таърифлайми, “Байт-ул ҳикма”, “Мажлиси 
улома” “Дор-ул ҳикма” ташкил этган фозиллар маскани 
Хоразмдан сўзлайми?

Қадимшунос олимлар ҳар йили янги-янги хазиналарга дуч 
келаётган Қорақалпоқнинг улли ўтмишию нурли бугунидан 
хушхабарлар берайми?

“Ҳақ ва дин қиличи” “Аҳли сунна ва 
жамоанинг раиси”, “Динсизларга зарба 
берувчи”, “Мутакаллимлар тили” дея тан 
олинган фозил зот Қашқадарёнинг  Қар-
ши шаҳри атрофидаги Ибсон қишлоғи-
да таваллуд топганию унинг қўлёзмала-
ри ўзимиздан ташқари Дубай, Дамашқ, 
Қоҳира, Искандария кутубхоналарининг 
олтин фондларида сақланаётгани ва бу 
дурдона асарлар қайта-қайта нашр эти-
лаётган аллома Насафийга алла айтган 
Қашқадарёни айтайми?   

Дунёдаги 5 та энг йирик газ кимё ма-
жмуалардан бири бўлмиш  “Uzbekistan 
GTL”нинг ҳашаматидан мақтанайми?

Мардлар маскани Сурхондарёга 
ҳар борганимда йирик олий ўқув юрт-
ларининг филиаллари очилаётганию 
унда ўқиб жаҳоннинг илмий беллашув-

ларидаги фикрлар тўқнашувида чақмоқдек чақнаётган  
ёш билимдонларини ёки Сурхоннинг полвонлари, фут-
болчилари, боксчиларини,таърифлайинми?

Шеърият мулкининг султони ҳазрат Навоийнинг номи би-
лан аталган Навоий вилоятининг тупроғи остида болалаётган 
олтин конлари, Ғазғон мармарлари, Зармитаннинг уюм-уюм 
бўлиб тошаётган бебаҳо зар конларини санайми?

Бир қултум ҳавоси билан ҳар қандай нафас йўллари ка-
салликларини бир ҳафтада даволайдиган Жиззахнинг Зоми-
нини, Супасини, Ўриклисойини, Бахмалини эътироф этайми? 
Кавсар сувнинг монандимикин ундаги булоқлар?

Йўл юриб ҳолсизланган, ҳориган ҳазрати Бобур Жиззахга 
келиб роҳатлангани ҳақида “Бобурнома” да ёзади:

“Ваҳму усраттин амоне топтуқ,
Янги жон тоза жаҳоние топтуқ.
Ўлим дағдағаси хотирдин раф бўлиб, очлиғ шиддати эл-

дин даф бўлди. УМРУМИЗДА МУНЧА ФАРОҒАТ ҚИЛМАЙ-
ДУР ЭДУК.  Муддатул умр амонлиғ ва арзонлиғ қадрини мун-
ча билмайдур эдук... Уч-тўрт кун Дизакда истироҳат қилдук. 
Андин сўнг Ўратепа сари азимат қилдук”.

Жаззах ҳавосининг илоҳий малҳамлиги тўғрисида ҳазра-
ти  Бобурдан ўтказиб таъриф тополмасман.

Сирдарё вилоятига бордиму бу ерлик аҳоли дарёдан 
сеҳрли олтин балиқни тутиб олганмикин дея ҳайратланиб 
қолдим.

Маънавият масканларига кирсанг чиққинг келмайди. 
Бир ойдан сўнг бориб адашиб қолганимиздан қувониб 
кетдим. Чунки ўзгаришлар, ўзгаришлар, ҳар қадамда 

суҳбатижонон инсонлар. Саксонга кирган бобоси билан 
гаплашсанг янада тетиклашасан, Тўқсондан ошган момо-
си билан суҳбатлашиб тўймайсан. Ҳар куни бир достон бу 
элнинг.   

Тошкент вилоятининг серҳосил заминида йўқ неъ-
матнинг ўзи йўқ. Паркентликларнинг туғма истеъдодни, 
пискентлик ларнинг ҳунармандлигини, Чинозликларнинг 
завқу шавқини, Чирчиқ, Юқори Чирчиқ, Қуйи Чирчиқлик-
ларни самимий, ҳалол-оқ кўнгиллигини, қибрайликларнинг 
азал ишбилармонлиги, Оҳангарон, Бекобод, Бўка, янгийўл-
ликларнинг қилни қирқ ёрувчи тадбиркорлиги, зангиотали-
кларнинг оғир босиқлиги, донолигини гапи райинми?

Фарғона, Андижон, Намангандаги мўъжизавий ўзгариш-
ларни ўйласам юрагим қуш бўлиб қанот ёзади.

Водий десам қадим масжиду мадрасалари ила тенгма-
тенг муқаддаслик кашф этган мактаблар яратолган эъ-
тиқодлилар, орифлар юрти тилимга келади. Бугун ҳам дунё-
га дарс бермоқда Ал-Фарғоний авлодлари, бугун ҳам Ибрат 
ворислари билан олам олимлари ҳаммаслакдирлар, бугун 
ҳам Нодираи давроннинг  мағрур набира келинлари фозил-
ларни тарбияламоқдалар. Эл-юрт бошига шараф тожини 
кийгазмоқда Шоҳимардон сойларидан ётиб сув ичган “Йўл-
барслар”.

Менким, оддий бир дуогўйман.  Менким, сенинг меҳр бу-
лоқларинг пойида бир чечакдирман, Ватан!

 Аммо, Ўзбекистоним десам бошим осмонга тегади.

Зулфия МЎМИНОВА,  
Ўзбекистонда хизмат кўрсатган маданият ходими, 

шоира

ЎЗБЕКИСТОНИМ ДЕСАМ БОШИМ ТЕГАР ОСМОНГА 

ШЕЪРИМ — ХАЛОСКОРИМ  

         АНА ЭНДИ...
...Ана энди, Алпомишнинг ўғли – Ёдгор
Ўн тўрт ботмон парли ёйни тортди, кўтарди,
Узилди чирсиллаб, четан девордек
Етти йилда кўрпа бўлиб кетган ажириқ.
Суғурди бамисли ернинг киндигин.
Етти яшар бола эди у,
Билар эди у –
Отасидан қолган ёй шудир,
Отасига мерос эди у –
Бобоси Алпинбийдан
Аввало Худо-ю,
Ғурурми, орми,
Таҳқирми, ҳақоратми – куч берган унга?
Бобосининг руҳими,
Ё зиндонда етти йил ётган
Отасининг хабари 
Ва ё томирида оққан алп қони?!
Жон-жаҳоним қулоқ бўлиб тинглайман достон.
Алпомишнинг Алпинбийдан қолган ёйи,
Ўн тўрт ботмон парли ёйи –
Ётмадими Ёдгордан сўнг ҳам

Тилдан, элдан, мендан унут,
Юртимдаги қай бир гўшада,
Асрлар бўйи?!
Султонлармас, юртимизда
Ҳукм юргизмадими ултону қуллар?!
Ана энди, Истиқлол бўлиб,
Кимдир уни топгандай бу кун,
Тортгандай, кўтаргандай, 
Отгандай бу кун.
Акс ҳолда қайтармиди ултону қуллар
Ултонлиги ва қуллигига!
Узилди чирсиллаб четан девордек 
Юзлаб йилда кўрпа бўлиб кетган ажириқ.
 Бамисли суғурди ернинг киндигин. 
Ўн тўрт ботмон парли ёйни 
Кимдир тортди, кўтарди, отди.

  САМАРҚАНД САЙЁРАСИ
Эй гўзал сайёра, эй юксак юлдуз,
Қувон, тантана қил ва туй нашида,
Мустақиллик боис, халқимиз боис
Пайдо бўлдинг осмон харитасида. 
Яъни кашф этилдинг. Аср-асрлар 
Биз кўкни унутиб, нима қилдик, айт?
Наҳотки, осмонга айтмадик сирлар,
Наҳотки, дунёда яшадик лоқайд? 
Йўқ. Карвон бир ёнда, бир ёнда сарбон, 
Аҳли илм кўзидан ёшлар қуйилган – 
Ки само тоқига қўйилган нарвон 
Улуғбекдан кейин олиб қўйилган. 
Бугун иқтисодий танглик кўйида 

Қорнин ўйлаганда дунё халқлари,
Кўриб ул нарвонни яна жойида, 
Ҳайрат бармоғини тишлади бари 
Ва рўйи заминнинг сайқали бўлмиш 
Шаҳар номи билан аталдинг зарҳал. 
Юртбоши лутфи бу. Ниятлар кулмиш:
Фазога ҳам шояд бўлурсан сайқал.
Оллоҳга хуш ёқар бу юмуш, зеро,
Зукко эл-улусни хоҳлаган асли:
Мулким билиб айтсин дея ҳамд-сано, 
У, ахир, яратган одамзод наслин.
Демак, кашфиётлар қилиш керак мўл, 
Кашфиёт, кашфиёт, яна кашфиёт. 
Ўшалар бағрида мунаввар ўнг-сўл, 
Ўшалар бағрида мунаввар ҳаёт. 
Ўшалар туфайли ном ҳам, нишон ҳам 
Ва пойдор аждодлар қолдирган сабоқ. 
Келажак ўшалар туфайли кўркам, 
Ўшалар туфайли орзулар порлоқ.  

         РАССОМ
Майлига, бой эмас,
Майли, машҳурмас,
Бу рассом бахтиёр яшар оламда.
Бу рассомни яна енголмади нафс, 
Ҳатто тобга келиб турган бир дамда.
Шунчаки бўёқлар эмас чапланган,
Ким деди бу гапни – бекорга деди.
Қилинган меҳнатдан кўра сарфланган 
Меҳру муҳаббатнинг чўғи кўп эди. 
Нафақат мато, ранг, қанча вақт кетди – 

Навқирон умрнинг беш йили. Озми?
Дерлар: ҳар ким ҳар хил нарх таклиф этди 
Асар савдосида – ёлғонми, ростми – 
Қандай чидасинки, энг баланд нархни 
Ўзимизнинг бойваччалармас, 
Хорижлик бадавлат бир жаноб айтди. 
Йўқ, у баъзи ношуд юртдошларидек,
Ўз элига таъна тошин отмади. 
Чизилган асарга кўз ташлади тек,
Ажнабий қошида тик тутиб қаддин.
Ижодкор меҳнати баридан юксак,
Пастлик қилар барча баҳолар, ҳа, оз! 
Ва лекин асари қолиши керак, 
Ўзининг юртида қолса, қандай соз! 
Хаёлидан ўтди Беҳзод, Музаҳҳиб 
Асарлари – бу кун чет элда улар...
Балки улардек соз чизолмаган у, 
Ҳар ҳолда унутмас рассом шу кунни. 
Яйратди қалбини ажиб бир туйғу – 
Ажнабий жанобга сотмади уни.

                    ЧОРЛАШ
Эгри-бугри, қинғир-қийшиқ ҳарфлар ила
Сен илк бора ёздинг, ўғлим, «Ватан» сўзини. 
Қўлингдаги қалам очди илк бор кўзини, 
Қоғоз очди... Сен ҳам, етар, кўзларингни оч, 
Юрагинга кўчир уни ростлаб, авайлаб,
Юракдаги ватан сўзи – умрий эҳтиёж.

       ЛАҲЗАЛИКЛАРИМ
Худодан
Мен бир шеър сўрадим,
Бир куй ҳам сўрадим,
Онамнинг ажинли юзидай суюк.

                        ***
Дардимни тушуниб сарғайди сўзлар,
Сўзларни тушунмай ўйғонди руҳим.

                        ***
Деразадан сакраб хонамга киргач,
Шарт оловга деди, эси оққан қор: 
– Ишон, ахир, биз ҳам бахтли бўламиз.

                       ***
Йўлларингга боқсам, ёшларим музлар,
Боқмасам, кўзимни куйдиради қор.

                       ***
Сен хато қилмадинг, алданмадинг ҳеч,
Балки шул сабаб,
Чиқолмадинг, бахтнинг йўлига пешвоз.

                        ***
Шеърим!
Осмонга боққанда олдим мен сабот,
Юрагингда экан энг ёруғ Ҳаёт!

                       ***
Мени кечиролсанг, 
кечир, 
Одам бил,
Эй, Она замин! 
Сабабчиси бўлдим кўз ёшларнингни.

                        ***
Бахтим...
Тарқамасин дейман бу қуюқ туман,
Сийратингни тўйиб кўриб қолай мен.

                       ***
Менда тоқат бисёр,
Сенда қарор йўқ,
Бир менманми, дарддан ўлмаган Аёл?!.

                        ***
Менинг сенга борар йўлим тўсолмас,
Тўсолмаган каби ҳеч ким қуёшни.

                        ***
Қандай дош бергандим муҳаббатингга,
Шундай дош берурман нафратингга ҳам.

                             *** 
Жанг қилар хаёлимнинг осмонида булутлар,
Тўлқин урар, кўзларим қирғоғига денгизлар.

                       ***
Шеърим!
Ҳаётимни сен-ла қурардим,
Учқур хаёлимни сурардим, сен-ла
Насиб этса, қалбда, сўзда уйғониш.

                        ***
Илҳомим – 
Изтиробнинг жағ тишларида 
тилка-пора бўлган қонталаш руҳим.
Товланган, ойбахти ёлғон дунёда,
Шеърим – халоскорим, 
уйғоқ виждоним.

               ТАЛҚИН
Мен шеърман...
Дарди пишиб-пишиб, кечроқ туғилган,
Катта давраларда ўқилмаган шеър.
Ўқилмасимданоқ ёққандинг пинҳон
Оҳ урмай, қўшилиб ёнди она ер.

Кулим совумасдан, тонгим отмасдан,
Сочиб юбординг-га,
Денгизга етдим.
Ва лекин рўй берди, сен кутмаган ҳол,
Қирғоққа урилиб жаранглаб кетдим.

 ШОДА-ШОДА БАХТДАН...
Мезон шамолида тоблаб ҳисларни,
Сахий куз йўл солди чанқоқ боғларга.
Юртма-юрт учириб мовий қушларни,
Чинорлар қўл чўзди азимтоғларга.

Орзулар қизарди анорюз бўлиб,
Умидлар жой олди ҳилол ёнидан.
Ариқлар оқдилар ўпкаси тўлиб,
Олмалар ранг олди кўнгил қонидан.

Шода-шода бахтдан эгилди шохлар,
Булутлар ташрифи энди ғам бўлмас.
Илҳом булоқлари қайнаган маҳал,
Ноклардек тўкилиш – шоирга ҳавас.

Дунёни тутмоқда япроқлар ҳиди,
Юлдузлар кўзида сирли ийманиш.
Бу оқшом, ғарқ пишган сатрлар аро 
Заминга виқор-ла мамнун боқар қиш... 

   БАХШИ ҚИЗ ҚЎШИҒИ
Ўртамизда оққан дарё 

тошқин экан, тошқин экан,

Қирғоғида эсган шамол шошқин экан, 

шошқин экан.

Дўмбирамни куйга солиб, 

тўлқинларга нола қилсам,

Тун ярмидан ошган экан, 

ошган экан, ошган экан.

Бошгинамдан юлдуз ёғди, 

этаккинам тўлгунича,

Сой бўйида оқ ялпизлар кулгунича, 

кулгунича,

Ишқдан куйган қора кўнглим, 

тун кафтида оқарарми?:

Ўлмоғини афзал билиб, 

ёрдин жудо бўлгунича.

Ҳур қизларнинг асли эдим, 

қолди зулмат ичра олам, 

Зўр қизларнинг асли эдим, 

заҳардан-да аччиқ жолам,

Эр йигитлар сараси деб, 

ўйлаганим, жонга жафо,  

Эр қизларнинг асли эдим, 

қилсин алам, қилсин алам.

Тошни отсам тошга тегар, 

сув юзидан сузиб ўтиб,

Ёрижоним бахтлимикан ишқсиз, 

бағритошга етиб?

Бахтдан масрур боқармикан, 

бахтимнинг оқ кемасига,

Орзуларим тўғонини бузиб кетиб, 

бузиб кетиб?...

Тоғда тойчоқ кишнаганда, 

ётлар билан кетгувчи ёр,

Тўқсон томир титратгувчи 

додлар билан ўтгувчи ёр,

Нигоҳлари сирларини ошкор этиб, гўшангага,

Карвон-карвон азоб ортган 

отлар билан етгувчи ёр?...

Ўртамизда оққан дарё тошқин экан, 

тошқин экан...        

          МУҲАББАТ
Юлдуздек сочилдим, болдек йиғилдим,

Шабнамдек қизғалдоқ кўксига индим,

Гуноҳга ботдим мен, сенга сиғиндим,

Тирноғимни этдан юлдинг, муҳаббат.

Сарғайган хатларда юз очар оқ гул,

Ўшал гул атридан сархушдир кўнгил,

Оҳ, бунча қоронғу сен кўрсатган йўл,

Товонимни тузлаб тилдинг, муҳаббат.

Булбул ноласига наво бўлганим,

Тошлар кўчкисига садо бўлганим,

Омон-омон десам, адо бўлганим,

Бевақт ўлим каби келдинг, муҳаббат.

Исмимдан, жисмимдан фароғат кетти,

Менга ситам, сенга саодат етти,

Тангрим, қай аҳдимни ижобат этти,

Бир кўрмай, бегона бўлдинг муҳаббат.

               ЭКГ
Асира шамолнинг бўғиқ овози 

Ичиккан руҳимни бормоқда ёқиб.

Юракнинг маромсиз тўлқинларида

Исмсиз муҳаббат бормоқда оқиб.

Экрандаги ҳаёт мавжлари аро,

Чўққилар бош тикиб, ўз йўлин излар.

Эҳ, симлар ожиздир ташхис қўймоққа, 

Қирғоғидан тошиб кетар денгизлар.

            УСТОЗ
Устоз дегани улкан қалб дегани, биродар,
Мустаҳкам асаб, нозик таъб дегани, биродар.
Ҳар соҳани томиру ҳаётни юрак, десак,
Ундан бунга қон ҳайдар зарб дегани, биродар.

Устоз дегани сенга мурғак чоғингдан ҳамдам,
Ақлинг пилигига ўт улашгувчи бир шамдай,
Сочларингни тафт ила силагувчи кафт ҳамда
Пешонангдан жим ўпар лаб дегани, биродар.

Устоз дегани, хуллас, ҳурмати ғоят кабир,
Маърифат учун қалқон, жаҳолат учун жабр,
Бу зотларнинг Аллоҳга яқинлиги бор, ахир,
“Мураббий”нинг ўзаги “Раб” дегани, биродар.

          ДЕРАЗАЛАР
Дераза рахига қўнган хазондай
Кипригим узилиб ёноққа тушди –
Ичикдим чоғи...

Орқа ўриндиқнинг деразасидан
Кўринар рельс аро югурган юрак –
Кечикдим чоғи...

Хонамда зангори дераза ичра
Тикилдим... кўнгли ва кўзи тўқ дўстга –
Очиқдим чоғи...
Маҳбусман. Осмоннинг деразасини
Синдириб сакрайман: у ёғи... ранглар.
Олти ён ичимда шундай жаранглар:
– О, чиқди чоғи...

         ҒАЗАЛЛАР

           * * *
Эй, муқаллибал-қулуб,

қалбимни қил қонеъ Сенга,
Жон нисор, борим тасаддуқ

бўлса ким тобеъ Сенга.

Мустақим йўлингда собит,
мустақил юргим келур,

Сен – муРаббий, мен-чи, толиб –
сидқидил сомеъ Сенга.

Ўз-ўзини кашф этар
ул ким сенга ҳамроз эса,

Ўз-ўзини манъ этар
ул ким агар монеъ Сенга.

Неча юз йилларки зоҳид
бирла ориф баҳс этар –

Айт-чи, жом маъқулми
ёки масжиди жомеъ Сенга?

Рустамо, қалбингда қаллоб
очса кўз, ўлдир уни,

Қалбаки ҳолатда кўрса
Ёр дегай: “Зоеъ сенга”.

           * * *
Қадингга ошино қайдин

алиф янғлиғ мушаккаллик,
Ва ё қай лоларухда бор

лабингга хос бу шаккарлик?

Сенинг бир боқишинг ҳаққи
ики оламни сарф этгум,

Жаҳон бозорида йўқдир
бу навъ савдо – мубаддаллик.

Рубобий шеър битиб минг йил
жамолинг васфини чизсам,

Келур ғайбдин садо охир:
қани, шоир, муфассаллик?!

Латофат тоқидур чеҳранг,
кўнгил ер устида зарра,

Сочинг ҳар жингалак тори
анга нарвон – мусалсаллик.

Не тонг, ишқингда мен шундай
камолот касб этай дерман,

Мени нуқс этганим ҳатто
бўла олса мукаммаллик.

Кел, эй Рустам, дилинг ичра
такомил истасанг, билгил,

Асл Ёр на раво кўрса –
сенга лозим мушаккарлик.

    МЕҲРУ МОҲ
Меҳру моҳим, сайр этайлик,

айни дам – ойдин кеча,
Минг шукурким, сени топдим,

неча қир, лойдин кеча.

Кўзларим ёшида кўргил
қош-у кўзинг аксини –

Ой-у юлдуз жилвалангай
шарқироқ сойдин кеча.

Гарчи ортиқ давлатим йўқ,
фикр-у зикринг ганж менга,

Қай санам кетгай менингдек
муҳташам бойдин кеча?

Истагим – мулки дилингнинг
тахтига султон бўлиш,

Айт, ўрин олгумми мен ҳам
ул азиз жойдин кеча?

Мен девор ушлаб мажолсиз,
зўр базўр юрсам, не тонг –

Лабларинг ҳажрида чанқаб
бемадор, тойдим кеча.

Рустаминг қўлида гул-ла
неча минг ойдин бери –

Эшигинг пойлар сени, чиқ,
айни дам ойдин кеча.

Рустам МИРВОҲИДЖАМОЛИНГ  ВАСФИНИ  ЧИЗСАМ . . .

Хосиятхон жойнамоз устида одатдагидек узоқ ўтирди. 
Нўхатдек холи юзига ярашган, кўзлари доим кулиб турув-
чи кенжатойи ҳақига узундан-узун дуо қилди, кўз ёшлари 
юзини ювди: «Болам, болам, Арслоним… ё Аллоҳ, ер 
юзида бирорта она мен каби бўзламасин…». 

Ўтирган жойида ойна ичидан кўриниб турган кафтдек-
кина расмга термилди. «Аяжон, бир қиз бор...» деган эди 
қизарганича. “Шундоқ ботир ўғлимни қизартирган қиз, 
ҳозир қаерда экан?”

…Ҳа, ўша воқеага ҳам бир навқирон йигит ёшича вақт 
ўтди. Эҳ, қандай орзулари бор эди-я… Отаси оламдан ўт-
ганида Арслонбек ҳали бола эди. Катта ўғиллари улғайиб, 
юрт хизматида юрган кезлари икковлари ҳовлида ёлғиз 
қоларди. Ўқитувчи эмасми, мактабда ҳам, уйда ҳам шу 
боласи билан овунар эди.

Баҳорнинг илиқ оқшомларидан бири ёдига тушди. 
«– Айримлар учун чет эл ҳам бир қадам бўлиб қолди, – 

деди Хосиятхон текширилган дафтарларни хонтахтанинг бир 
четига тахлаб қўяр экан. – Жамилахоннинг Туркияга бориб 
келдим, деганига бир ой бўлгани йўқ, кеча кўрсам, Кавказга 
кетяпмиз, дейди. Яқинда ҳажга ҳам борамиз, деб мақтанди. 
Бирам ҳавасим келди. Бизга ҳам насиб этармикан?

– Нега насиб қилмас экан? – деди айвон зинасида ўтириб, 
пойабзалининг ипларини ўтказаётган ўғли дўриллаб қолган 

овозда. – Ўқишга кириб, хизматларимни бошлаб олсам, ўзим 
сизни истаган жойингизга, ҳаж зиёратига ҳам олиб бораман.

Аёл ўғлини кузата туриб жилмайди:
– Дадангиз раҳматли ҳамма нарсадан хизматларини 

устун қўярдилар. Вақтлари ҳеч бемалол бўлмаган. Ака-
ларинг ҳам шундай. Қачон йўқлаб борсам ёки таътилга 
келсалар, жамулжам бўламиз. Уларнинг изидан сен ҳам 
ҳарбий бўламан, деб турибсан. Мени чет эл саёҳатлари-ю 
ҳажга олиб боришга вақтинг бўлармикан? 

– Сиз учун вақт топилади, аяжон…»
– Ҳа-аа, энди иккимизнинг ҳам вақтимиз 

бемалол, – она шундай деб оғир хўрсинди. 
Хосиятхон ая Арсонбекнинг уй-музейига ўқувчи-

лар тайёрлаб келган альбомларни жойлаштириш учун 
кирар экан, ўғлининг нафасини туйгандек бўлди. Бу 
ердаги нарсалар Арслонбекка тегишли. Ҳужжатла-
ри, жанговар мукофоти, йиллар ўз ҳукмини ўтказиб 
сарғайиб бораётган расмлар, қон изи қолган ҳарбий 
билет ва у жуда авайлаб-асраган қизнинг кичиккина 
расми... Расмни кўксида асрагани учун унга ҳам жанг-
чининг қони теккан. Она буларни кунда неча бор қўли-
га тутиб кўради… Гўё чангини артаётгандек бир-бир 
олиб, жойига қайтариб қўяди. Шундай қилса, боласи-
нинг тафтини сезадигандек туюлаверади. 

Унинг кийимлари қаршисида туриб, чидай олмади, қўли-
га олди. Боласи сўнгги кунлари кийган ҳарбий кийимни бир-
пас кўксига босиб турди. Қон изи қолган жойларини авайлаб 
силади. Кийимни бағрига босиб, пастаккина курсига чўкди.

– Дунёнинг энг чиройли юртларини кўрдим, болам. Бу-
ларни сен кўрсатдинг. Арслоним, юрти ҳимоясида ёш жонини 
нисор этган ботирим! Асли бу иззат-икром сен учун. Бир лаҳза 

ҳам кўз ўнгимдан кетмайсан, болам, нурли хотирага айланган 
болам, кўксимда оташ ёқиб кетган болам…

…Шумхабардан онанинг хонумонига ўт тушди: “Арс-
лонбек душман билан жангда мардларча ҳалок бўлибди”. 
Чоғроқ ҳовлига яқин-йироқ, дўсту жигар, эл тўпланди.  
Ҳаял ўтмай ҳовли қаршисида махсус машина тўхтади. 
Аввал ҳовлига кўзлари киртайиб қолган офицер ҳорғин 
қадамлар билан кириб келди ва онасининг қаршисига 
келгач, тиз чўкиб оёқларини қучоқлаб олди:

– Онажон, мени кечиринг, укамни асрай олмадим… 
– Ўғлим, мен ҳарбийнинг қизи… отангиз, сизлар… бу 

йўлда осон бўлмаслигини билар эдим… Ўрнингдан тур, – 
деди кўзида жиқа ёш билан. – Арслоним маҳтал бўлмасин.

Она ўғлини сўнгги йўлга кузатди. Ўз ёғида ўзи қоврилди. 
Арслонбекдан тирноқ қолмаган бўлса ҳам, йўқлов-

чиларнинг кўплиги она кўнглига бироз таскин беради. 
Уй-музейга келганларга тўлиб-тошиб фарзанди ҳақи-
да гапириб беради. Аммо ҳеч қачон йўқловчиларга 

кўз ёшини кўрсатмайди, айрилиқ оташи куйдираётган кўксига 
ўғли ҳақидаги хотираларни малҳам қилгиси келади.

Ташқаридан болаларнинг қувноқ ғовури эшитилди. 
Хотиралар гирдобидаги она дарҳол ўзига келди. Шо-
ша-пиша кўз ёшларини артди. Арслонбекнинг кийимини 
силаб-сийпалаб жойига илди. Қалби йиғлаб, кўзлари 
кулиб, меҳмонлар истиқболига чиқди. Кўпчилик экан. Ай-
римларини илгари кўрмаганди. Тошкентдан келган бўлса 
керак. Болалар чуғурлашиб салом бериб, сумкаларини 
айвон четига бирин-сирин қўя бошладилар. Фурсатдан 
фойдаланиб, онанинг қўлига хат тутқизишди. Мактубни 
ўқишга тутинган она кўзларини катта-катта очганича меҳ-
монларга ҳайрат билан қараб қолди.

– Опа, сизни ҳаяжонга солган қандай хушхабар экан, 
биз ҳам эшитайлик, – деди шаҳар ҳокимлигидан келган 
йигит гап нимадалигини билса ҳам.

– Мен… мен… давлат ҳисобидан қаҳрамоннинг она-
си сифатида ҳаж зиёратига борар эканман... Ўғлим мени 
ҳажга олиб боряпти...

ҲИКОЯ

Инобат НОДИРШОҲ

ЎГИЛ

АДАБИЙ ЖАРАЁН

ИСТИҚЛОЛНИНГ 
ОТАШНАФАС КУЙЧИСИ

Халқимизнинг ғазалга бўлган муҳаббати ҳеч 
қачон сусаймаганини бармоқ вазни ўзбек шеъри-
ятининг асосий вазнига айланганида ҳам ғазал-
навислик анъанаси давом этганида кўриш мум-
кин. Бу кўҳна ва машҳур жанрда ижод қилаётган 
турли авлод вакиллари ижодидан дасталанган 
“Ғазал ғизоли” (Тошкент, “Адабиёт” нашриёти, 
2021) тўплами бунинг ёрқин далилидир.

Тўпламга ҳозирги кунда ижод қилаётган ўт-
тиз тўққиз нафар ғазалнавис шоир ижодидан 
намуналар киритилган. Улар орасида ижодда 
катта тажриба тўплаган таниқли шоирлар ҳам, 
адабий жараённинг қиёфасини белгилаётган 
ўрта ёшлилар ҳам, шеърият эшигини энди қоқа-
ётган навқирон қаламкашлар ҳам бор.

Жамол Камолнинг “Кўзгу”, “Ёлғон гапир-
маслик”, Саъдулла Ҳакимнинг “Бўлмагай”, “Ўз-
бекистоним менинг”, Султонмурод Олимнинг 
“Жазба”, “Қор, қуёш”, “Хилватнишинлик”, Мирзо 
Кенжабекнинг “Ибодат”, “Мавлоно”, Сирожиддин 
Саййиднинг “Куйдим”, “Тириклик мактабида”, 
Зикрилла Неъматнинг “Боргай”, “Кўнгил сўранг”, 
Жаъфар Муҳаммаднинг “Ишқ”, “Баҳор қасида-
си”, Шодмон Сулаймоннинг “Мавзун дуо”, Рустам 
Мирвоҳиднинг “Айни дам”, “Шому шамъ” каби за-
монавий ғазалчиликнинг қиёфасини белгилайди-
ган бадиий баркамол ғазаллари ушбу тўпламнинг 
савиясини кўтариб турибди. Чунончи, забардаст 
ғазалнавислардан бўлмиш Жамол Камол “Кўзгу” 
номли ғазалидаги мана бу байтида: севгилимнинг 
беқиёс жамоли бағримда жилоланиши учун бир 
куни кўзгуга айланишни хоҳлайман, дея оҳорли 
ташбеҳ воситасида нозик лутф қилди:

Муродим улки, мен ҳам бир куни 
кўзгуга айлансам,

Нигорим жилваси то солса 
бағримга жило, кўзгу.

Султонмурод Олим эса шоирлик йўлидаги 
орзусини мана бундай бетакрор тасвир ришта-
сига тортади:

Шамол тезлигида қайраб қаламни,
Калом денгизида кемам юрутсам.
Боқий Мирзо эса, Ёр кўзларини кўрганимда 

унга жо бўлиб кетгим келади-ю, лекин киприк-
лари йўлимни тўсиб, бунга йўл қўймайди, дея 
ўзига хос ташбеҳ кашф этади:

Кўзларин кўргач, кўзига 
сингимоқ орзум эди,

Найзадек киприклари лекин
 унга пойлоқчидир.

Мирзо Кенжабекнинг аллақачон ўз мухлис-
ларини топган “Ибодат” номли ғазали дастурий 
характерга эга бўлиб, унда назмий талқинда 
исломий ибодатнинг мазмун-моҳияти очиб бе-
рилади, шаклу кўринишлари изоҳланади. Унга 
кўра, Яратганга итоатгина эмас, балки муҳаб-
бат ҳам, садоқат ҳам, маърифат ҳам, зиёрат 
ҳам, кўнгилни поклаш ҳам, ҳалол меҳнат ҳам, 
ҳақиқат ҳам, огоҳлик ҳам, эгу ният ҳам ибодат 
ҳисобланади.

Мудом Аллоҳни зикр этсанг,
ҳалол борига шукр этсанг,

Қиёмат кунин зикр этсанг,
тижорат ҳам ибодатдир...

Она ҳақида ёзилмаган гап, айтилмаган 
фикр, кашф этилмаган ташбеҳ қолмагандай. 
Лекин Сирожиддин Саййид муштипар она юзи-
га машаққатли йиллар солган ажинлардан шеъ-
рларимга қанчалар вазну туроқ олдим, дейиш 
билан ҳеч кимнинг хаёлига келмаган бетакрор 
ташбеҳ ижод қилади:

Юзингизда ажинлар 
йилларингиздан ариқлардир,

Алардин шеърларимга 
қанчалар вазну туроқ олдим.

Жаъфар Муҳаммад ўзбек ва тожик тил-
ларида бирдай маҳорат билан қалам тебратиб 
келаётган зуллисонайн шоирлардан. У Шарқ 
мумтоз адабиётини, аруз назариясини, бадиият 
қонуниятларини билади. Шунинг учун ҳам унинг 
ғазаллари жанрнинг мукаммал намуналаридан 
ҳисобланади. Шоир ғазаллари тутилмаган тим-
солу ташбеҳларга бойлиги билан ўзига хос жо-
зиба касб этади. Масалан:

Кўзларимдан уйқуларни 
тера-тера шодадай,

Субҳидам бўйнига айлар
 ҳалқаи маржона Ишқ.

Тўпламни номи “Ғазал ғизоли”. Бу  “Ғазал 
оҳуси” дегани. Лекин бу оҳуни ҳамма ҳам ўзига 
ром қилолмагани ғазаллар мутолаасидан маъ-
лум бўлади. Кўп ғазалнависларнинг ўз услуби, 
ўз овози йўқлиги, ғазалларида янги фикр ва 
оҳорли ташбеҳлар учрамаслигини кўрамиз ва 
атоқли шоиримиз Рауф Парфининг қуйидаги 
мисралари эсимизга тушади:

Шоир, Сўз айтмакка сен шошма фақат 
Улуғ Алишернинг қутлуғ тилинда.
Тўплам май, майхона, соқий, зоҳид, син-

ган сопол, фано дашти, оби ҳайвон, жоми 
жам, ломакон, алойиқ,  тавҳид, мосиваллоҳ, 
пири муғон, тажаллий, дашти адам, роҳи жу-
нун, мабдаи нур каби ирфоний истилоҳлар 
асосида ёзилган ғазаллар мумтоз шоирлар-
га тақлиддан бошқа нарса эмас. Ёки пайкон, 
кавнайн, новак, ложарам, болу пар, пўя, ши-
кан, даҳри дун, кавкаби сайёра, ҳубоб, ҳавро, 
барқ, шиква, хулд, жинон, саҳбо, очун, ша-
рор, рўйи зард, ҳувайдо, жола, дуто, узор, 
аржуманд, кибар, сиғар, фавойид каби ҳо-
зирги ўқувчи тушунмайдиган арабий, форсий 
сўз ва ибораларни қаторлаштиришдан нима 
наф? Араб ва форс сўзларини фаол қўл-
лаш орқали янги гап айтиш, оҳорли тимсол, 
ташбеҳлар топиш керак. Ёки ўлғон, қолғон, 
очқон, қочғон, алар, эрур, сори, анда, ўл-
моқ (бўлмоқ маъносида) каби сўзларни атай 
зўрлаб тиқиштиришни ҳозирги ўқувчи қабул 
қилмайди. Мисол учун, мана бу байтларда 
нима янгилик бор:

Чашми гавҳардин тиниқдур, 
нури ахтардин ёруғ,

Мулки дил дурри хушобинда 
мутарро истарам.

Ёки:
Ажаб рангин нисорингдин 

мулавван бўлди бу олам,
Гул эксак баргу хазро ғунчаи 

ҳамрода келгансан.
Тўпламдан ўрин олган ғазалларда мазмун 

ва шакл якранглиги кўзга ташланади. Маз-
мун жиҳатидан улар, асосан, ишқу муҳаббат 
мавзуи да бўлса, шаклан деярли ҳазаж ва ра-
мал баҳрида. Тўпламдаги ғазаллар асосан шу 
икки баҳрдан ҳосил бўлган ҳазажи мусаммани 
солим, рамали мусаммани мақсур, шунингдек, 
ҳазажи мусаддаси солим ва рамали мусаддаси 
мақсурда битилган. Кенг қўлланилиши жиҳати-
дан бу вазнлар арузнинг туркий вазнлари ҳам 
дейилади. Ҳатто аруз билимдони сифатида та-
нилган Ж.Муҳаммаднинг тўпламга киритилган 
ғазаллари ҳам рамал ва ҳазажда.

Айни пайтда рукн билан туроқни, ҳижо би-
лан бўғинни фарқламаслик оқибатида уларда 
кўплаб вазний сакталиклар учрайди. Масалан, 
Муҳаммад Файзийнинг ғазалларида вазний сак-
таликлар мавжуд. Уларда мазмун ҳам унча чуқур 
эмас  –  ҳаммага маълум гапларни қофиялаб қўя 
қолган. Баъзи ғазаллар эса арузга тушмай, бар-
моқ вазнида ёзиб қўя қолинган. Чунки ҳазаж ва 
рамалдан бошқасига ўтса, шоирлар арузни бил-
маганлари учун ғазаллари бармоқлашиб қолади.

Тўпламдан мақсад ғазалчилик анъаналари 
сўниб кетмагани, янги замонда ҳам давом эта-
ётгани, хусусан, истиқлол йилларида ғазална-
вислик янада кенг қулоч ёзаётгани, замонавий 
шоирлар кўҳна ғазалга янги нафас бағишлаёт-
гани, ғазалнинг ҳозирги ўзбек шеъриятида ҳам 
ўз мавқеига эга жанр эканини намоён этишдан 
иборатлиги шубҳасиз. Лекин, бу кўҳна ва машҳур 
жанрда тобора кўпроқ ёшлар ўз қалами кучини 
синаб кўраётгани ўзбек шеъриятида ғазалчилик 
яна равнақ топиш арафасида турганлигига умид 
уйғотади. Рустам Мирвоҳид ғазалнависликнинг 
бугунги ҳолатини ўзига хос назмий талқин қилган 
ўзига хос дастурий характерга эга “Айни дам” ға-
залида умид билан ёзганидай:

Тенги йўқ тенгдошлар ичра 
елкадошлар чиқсаю,

Назм аро урф ўлса, шояд, 
боз ғазаллар айни дам.

Эргаш ОЧИЛОВ,
филология фанлари номзоди

ҒАЗАЛ МАВЖЛАРИ
Ғазал халқимизнинг онги ва қалбига шунчалик сингиб кетганки, ашулани 

ҳам, шеърни ҳам ғазал дейди, қўшиқчини эса ғазалхон. Қани, битта ғазал 
ўқиб беринг-чи, дейишади. Бунда қўшиқ айтиб бериш ҳам, шеър ўқиш ҳам 
тушунилади.

Модерн ва модернизм атамаларини 
фарқлаш лозим. Модерн санъат ва ада-
биётда янгича услуб ва ифодаларни бил-
дирса, модернизм ХIX аср охири ва ХХ 
аср бошларида “АҚШ ва Европа санъати 
ва адабиётида реализмга қарши бўлган, 
анъанавий шакллар ва эстетикани инкор 
қилувчи оқимларнинг умумий номи”. Шу 
сўз изоҳига берилган мисолга ҳам диққат 
қилинг: “Ўзбекистон санъати – модернизм-
нинг иллатли таъсирларидан холи бўлган 
соғлом санъатдир”.

Бу ерда кўзда тутилган модернизм ил-
латлари – тушкунлик, оламни нуқул қора 
рангларда кўриш, асрлар давомида шакл-
ланган инсоний қадриятларга ҳужум баъ-
зан модерн адабиётда ҳам юз кўрсатса-да, 
айтилганидек, бу икки ҳодисани айни деб 
ҳисоблаш хато. 

Модерн шеърлар воқеликка янгича, 
ўзгача нигоҳ билан қараш жиҳатидан қа-
тор ўзига хосликларга эгалигини тан ол-
ган ҳолда айтиш жоизки, уларда юксак 
санъат учун зарур ва хос бўлган инсоний 
тафт, чилғин ҳамдардлик етишмайди-
гандек туюлади. Туйғулар жилоси ва та-
ранглиги ўрнини совуқ мантиқ эгаллайди 
кўпинча. 

Модерн шеърият дунёни янгича 
кўриш ва ўзгача англаш эҳтиёжи сифа-
тида пайдо бўлгани нақд гап. Баҳром 
Рўзимуҳаммад шундай адабий оқим, 
ижодий йўлни танлади ва бу жабҳада 
таниқли ижодкорга айланди. Шоир нинг 
ўзига хос услуби ҳақида шоир Фахриёр 
ўзининг “Метаҳикоялар оралаб” кито-
бида ёзади: “Баҳром товуш, ҳид, ранг, 
туш каби тушунчаларга қайта-қайта 
 мурожаат қилади, ҳар бир шеърида, 
уларнинг янги, сизу биз кўрмаган қир-
раларини очади. Унинг ўзига хос ихти-
роларидан бири муайян предметнинг 
биз кўникиб қолган вазифасини бо-
шқаларига олиб бераверишидир. Унинг 
назарида, “ниначи товушни тешиб ўта-
ди”; суҳбатга тинимсиз аралашаверар 
// сенинг жимлигинг”; “кўйлакдай еча-
ман жасадимни мен”; “ўша аниқ... бош 
ичини бироз ёритди”; “тановул қиласиз 
булбул ноласин”; ! “ғижимланиб қолар 
кечаги тушим... ”

Баҳром Рўзимуҳаммад шеъриятининг 
ҳали унча англаб етилмаган жиҳати борки, 
унинг белги-хусусиятларини шоирнинг атро-
фидан ва ўзидан излаймиз. “Шоирнинг илк 
китоби” рукнида чоп этилган Баҳромнинг 
“Теракка яқин юлдуз” (1989) тўпламига шун-
дай маънодор аннотация битилган: “Баҳром 
Рўзимуҳаммад руҳиятнинг мажозий суврат-
ларини поэтик ифода қилади. Дунёнинг 
тилсимлари, ноаён сезимларини ўзига хос 
йўсинда ечишга, анг лаш га интилади”. 

Баҳром адабиётшунос олим сифа-
тида 1997 йилда “Чўлпон – тонг юлду-
зи демак... ” (Абдулҳамид Чўлпоннинг 
педагогик қарашлари, Т.: Ўқитувчи, 
1997) номли монография чоп эттирди. 
Унинг 15-16-саҳифаларида поэтик ижод 
 табиати ва фалсафаси ҳақида шундай 
теран фикр- мулоҳазалар мавжудки, 
улар ўзи, яъни Баҳром Рўзимуҳаммад-
нинг ижод сирларини очишда бамисо-
ли бир калит вазифасини ўтайди. Узун 
иқтибос учун узр сўраб, уларнинг ай-
римларини келтирамиз:

“Тиббиётда “галлюцинация” номи 
билан аталадиган ҳодиса қайд этилади. 
Бунда инсон кўзига қандайдир нарсалар 
кўринади, нималарнидир эшитади ва у 
охир-оқибатда ўзга оламга тушгандек 
бўлади. Фан буни “миянинг чалғиши” 
деб талқин қилади. Аммо, ўша ҳолатга 
кириб чиққан одамларнинг гувоҳлик бе-
ришига қараганда, бу ҳодиса мантиқдан 

холи эмас. Бунда  инсон мия воситаси-
да қандайдир олам билан боғланади. 
Воситасиз суҳбатлар рўй беради: бунда 
кўз, тил, қулоқ каби аъзоларга ҳожат 
қолмайди. Инсон шуларсиз ненидир 
англайди ва ёдидан чиқариб юборади. 
Худди шунингдек, туш кўриш ҳодиса-
лари ҳам ҳали аниқ ечимини топгани-
ча йўқ. Демак, улуғ мутафаккир Шайх 
Нажмиддин Кубро рубоийси ҳақиқатга 
яқиндир:

Огоҳ бўл ҳамиша, бу жаҳондир бор-йўқ,
Ҳеч нарса йўқ унда, кемтиги зинҳор йўқ.
Йўқ десалар, бор деб уни қил исбот,
Бор десалар, айла дадил инкор “Йўқ!”.

Булар кўзга кўринмас ўзга оламлар, 
ғайб олами ҳақидаги илмий теран фикр ва 
мулоҳазалардир. Олим сифатида уларни 
ёзар экан, шоир сифатида ўзининг ижодий 
кредоси ва тажрибаларидан келиб чиққан-
лиги аниқ. Одатда, Баҳром каби шоирлар-
да илмий ва бадиий тафаккур уйғунлиги 
кузатилади. Шоирнинг юқоридаги фикр-
лари асносида унинг 1995 йилда битилган 
номсиз бир шеърига эътибор қаратайлик:

Беозор бир жонивор каби
ухлаб ётар ёнимда бошим.
сирғалиб чиқаман оҳистагина
энгашаман
уни силаб кўраман
сийпалайман такрор ва такрор.

Тасвир яна давом этиб, “мен” пешо-
нага қўл тирамоқчи бўлса, қалқиб кетиб 
тошйўлакка йиқилади, зеро, пешона ҳам 
бошда-ку. Шеър, яъни воқеа ҳам хотима, 
ечимга интилади:

шувиллаб бошлайди юрак тўхтовсиз
эмаклаб қайтаман тўшакка зўрға
бир қараб қўяди бошим ва яна
пишиллаб бошлайди ёнимда шундоқ.

Шеърдаги воқеа қандай бошланган 
бўлса, деярли шундай тугайди. Ғалати 
ва ғайриоддий воқеа. Унга мантиқий фи-
крлаш билан аниқ баҳо бериб ҳам, аниқ 
маъно юклаб ҳам бўлмайди. Бу инсоннинг 
 муайян руҳий ҳолатларида рўй бериши 
мумкин бўлган  ва шу ҳолат қонуниятлари 
бўйича реал, аниқроғи, реал-нореал ҳоди-
са. Юқорида кўчирма олганимиз Чўлпон 
ҳақидаги монографияда, жумладан, шун-
дай гап бор: “Зеро, инсон ўз табиатининг 
мутлақ ҳукмдори эмас, қисман эгасидир, 
холос”. Одам фақат танадан иборат эмас, 
танани тарк этиш ва унга назар солмоқ 
учун балки муайян кўникма, алкимёвий 
машқ зарурдир балки. 

Ушбу фикрлар шеърга муайян дара-
жада алоқадор эса-да, шеърда тасвир-
ланган вазият ўзгача, бош ухлагани ҳолда 
қолиб, гавда, агар уни шундай атаб бўл-
са, хонани тарк этмоқда. Шеърнинг бош 
қаҳрамони – бош. Одам тик, вертикал ҳо-
латда юрадиган мавжудот, унинг осмонга 
энг яқин аъзоси эса бошдир. Унда мия, 
бош мия ва одам организмидаги тўққиз 
туйнукдан еттитаси бошда жойлашган. 
Онгли одам амалда бош дан иборат, у 
бўлмаса одамни таниб ҳам, фарқлаб ҳам 
бўлмайди.

Ҳар қандай маънода ҳам бош одамга 
бошдир.

Шеър қавс ичига олиниб, бошга қара-
тилган икки мисра билан тугалланади:

(бир бора кўзини очса эди у
қилсайди исмимни бир бор талаффуз)

Нега эгасидан айро бош ухламоқда, 
нега кўзини очмайди? Нега эгаси, “мен”-
нинг исмини бир бора бўлса-да, тилга 
келтирмайди, талаффуз қилмайди? 
Аниқ, аммо ўйлашга, номантиқан ўйлаш-
га ундайдиган саволлар. Лекин уларга 
берилажак жавоблар аниқ эмас. “Мен” 
онгида руҳиятида ихтилоф бормикан ёки 
бош ундан хафамикан? Яна жавоб ўрни-
га саволлар ва тахминлар, лекин одамни 
ўйга чўмдирадиган самарали тахмин-
лар. Зеро, бу каби шеърни аниқ таҳлил 
ва талқин қилиш осон эмас, айни осон 
эмаслик шеърнинг қусури эмас, фазила-
тидир. 

Баҳром Чўлпон ҳақидаги китобида 
олам аҳлини тасаввуф анъаналарига тая-
ниб иккига – аҳли зоҳир ва аҳли ботинга  
ажратади: “Масалан, аҳли зоҳир мол-
дунё га ўч гуруҳ. Аҳли ботин эса бу ёруғ 
дунё бойлигини сариқ чақага олмайди, 
аҳли  ботин учун Олий Руҳни англатишдаги 
восита – илм ҳар қандай дуру жавоҳирдан 
афзалдир”.

Бундай кескин гапни оддий одам, ҳар 
қандай шоир ҳам айтолмайди ва ёзолмай-
ди. Бунинг учун одам чин шоир бўлиши, 
яъни Баҳром Рўзимуҳаммад бўлиши ло-
зимдир.

Сувон МЕЛИ,
филология фанлари доктори

НИГОҲ

РУҲИЯТ СУВРАТЛАРИ

Ўзбек шеърияти азалдан бой ва шу кунда 
ҳам бой ва ранг-баранг шеъриятга эгамиз. Кат-
та ижтимоий мавзулар, илоҳий ва глобал мавзу, 
ғоя ва туйғуларни бадиий тараннум этган катта 
шоирларимиз яшади ва яшамоқда. 

Шоир Баҳром Рўзимуҳаммад ижоди хусуси-
да фикр юритишдан аввал  икки мулоҳазани 
аниқлаштириб олайлик.

Ҳабиб Саъдулла нафақат 
ҳассос шоир, билимдон таш-
килотчи раҳбар, устоз ва халқ 
хизматидан чарчамайдиган 
олижаноб инсон ҳам эди. 
Шоир шеър дардида ёниб, 
илҳом ва ижоддан ҳаловат 
олиб яшади. “Гоҳи шодлик, 
гоҳи ғам// Кўрса раво дунё 
манга,// Кўнглимни ёзмоқ 
учун// Бўлмиш ғазал ошно 
менга”, деб ёзган эди бу 
ҳақда унинг ўзи.  

Мустақиллик йилларида 
Ҳабиб Саъдулла ижодида янги кўтарилиш, янги 
босқич кўзга ташланди, шоир бадиий имконият-
ларининг янгидан-янги қирралари очилди. Унинг 
ўткир ижтимоий-маънавий қарашлари, оҳорли 
ўй-фикрлари, салмоқли мулоҳазалари йўғрилган 
асарларида замон руҳи акс этди. “Соҳибқирон 
орзуси”, ”Ўзбекистон”, ”Муножот”, ”Истиқлол қў-
шиғи”, ”Ватанга таъзим” каби ўнлаб шеър ва до-
стонлари фикримиз далилидир.

Истиқлол қувончини, мустақиллик неъматлари-
ни шоир баланд пардаларда тараннум этади. Шоир 
”Ўзбекистон деган жаннат бу” шеърида қор, муз-
ликлар, тошларнинг бағрини ёриб чиққан бойчечак 
мисол “асрий орзу бўлган истиқлол” тўғрисида жў-
шиб куйлайди. Масалан, мустақиллигимизнинг илк 
дамларида битилган “Истиқлол қўшиғи” шеърида 
у: “Англа, эга бўлдинг шу юрт, заминга,// Елкангга 
ол энди унинг юкини.// Истиқлол тақдири дахлдор 
сенга, // Истиқбол боқмоқда сенга юкуниб”, деб ўз 
юртдошларини мустақилликни қадрлашга ва му-
стаҳкамлашга, бирдамликка ва шукроналик ила 
ҳаёт кечиришга чақиради.

Шоир Ватан истиқлоли йўлига ғов солмоқчи 
бўлган айрим ғаламисларнинг қилмишларини ўз 
шеърлари ва достонларида фош қилди. Унинг “Та-
зарру” шеъри ўз вақтида, ҳозиржавоблик ва зий-
раклик билан ёзилган асардир. Шеър рўй берган 
воқеаларнинг жиноий моҳиятини очиб ташлади ва 
кишиларни ҳушёрликка чақирди. Шоир 1999 йил-
нинг февралида Тошкентда мустақиллигимизга, 
халқимизга қарши бир гуруҳ жиноятчилар содир 

этган ёвузликка қарши дарди, алами 
ва ғазабини “Жароҳат” номли достони 
билан юзага чиқарди. 

Ҳабиб Саъдулла турли мавзулар-
да бир қанча лиро-эпик асарлар ижод 
қилди.  “Тирик қурбонлар”, “Замин са-
доси”, “Усмонатлас”, “Еттинчи қитъа”, 
“Эътиқод”, “Истиқлол достони” синга-
ри асарлари  шулар жумласидандир. 
Айниқса, мустақилликка эришиш ва 
уни мустаҳкамлаш даврининг бадиий 
инъикоси бўлган “Истиқлол достони” 
баланд бадиий дид ва салоҳият би-
лан ёзилган. Достонда истиқлол учун 

курашнинг машаққатли ва жасоратли йўллари кенг 
тасвирланган. 

Ҳабиб Саъдулланинг ишқ-муҳаббат мавзусида-
ги  шеър ва ғазаллари ўзбекона миллий қадрият-
ларимизга хос хусусиятлари билан ажралиб туради. 
Масалан,“Ой” шеъридаги фасоҳат ва малоҳат ўз 
нафислиги билан ўқувчи қалбини ҳис-ҳаяжонга тўл-
диради. 

Ой жамолингиз кўриб
Ошуфтаҳол осмонда ой.

Бир талашгач Сиз билан 
Кўрку камол осмонда ой.

Ҳабиб Саъдулланинг аксарият шеърлари ҳо-
физлар томонидан маромига етказиб куйланган. 
“Кўчамдан жонон ўтганда...” қўшиғини эшитга-
нимда, кўз ўнгимда Наманганнинг фахр-ифтихо-
ри, икки булбулзабон фарзанди Ўзбекистон халқ 
шоири Ҳабиб Саъдулла ва Ўзбекистон халқ артисти 
Камолиддин Раҳимов сиймоси гавдаланади. Шеър 
ва куй бир-бирига жуда мос тушиб, шоир билан ҳо-
физнинг мавқеини янада юксакликка кўтарган.

Кўплаб публицистик асарлар, талай драмалар 
муаллифи бўлган Ҳабиб Саъдулладан баркамол, 
гўзал адабий мерос қолди. Бу асарлар маънавия-
тимизни бойитиб, кўнгилларга ҳамиша ёғду ва завқ 
бағишлашда давом этади.

Нигора МЎМИНОВА,
Наманган вилоят тарихи ва маданияти 

давлат музейи 
адабиёт бўлими мудири

¥àáèá Ñàúäóëëà òàâàëëóäèíèíã 80 éèëëèãè¥àáèá Ñàúäóëëà òàâàëëóäèíèíã 80 éèëëèãè

Бу йил Ўзбекистон халқ шоири Ҳабиб Саъдулла таваллудига 80 йил тўлади. Шу 
муносабат билан Наманган вилоят тарихи ва маданияти давлат музейи ҳамда Но-
дирабегим номидаги марказий кутубхона ходимлари томонидан ҳозирданоқ шоир 
ҳаёти ва асарларини ўқувчилар ўртасида кенг тарғиб қилиш мақсадида шеърхонлик 
ва хотира кечалари ташкил этилмоқда. Музейимизда Ёзувчилар уюшмаси вилоят 
бўлими ва Наманган давлат университети филология факультети ҳамкорлигида маъ-
навий-маърифий тадбир ташкил этилиши режалаштирилмоқда. 

Асрлар мобайнида аждодларимизнинг тақди-
ри қандай кечди, кўнглида қандай ҳис-туйғулар 
жўш урди, буларнинг бари  мусиқий асарларда ўз 
аксини топади. Мумтоз наволаримиз хоҳ у Бухоро 
шашмақоми бўлсин, хоҳ Хоразм мақомлари, хоҳ 
Фарғона-Тошкент мақом йўллари бўлсин, барчаси 
ўйчан, дардли нолалар, ҳазин, ҳасратли оҳангларга 
бой.  Бу оҳанглар беқиёс руҳий қувватга, одамзодни 
ҳаёт ва эзгуликка чорлаш хусусиятига эга.

Ўзбекистон халқ ҳофизи Муҳаммаджон Ка-
римовнинг ижро услуби  ўзига хос дардчиллиги, 
жўшқин ҳамда теран фалсафийлиги, қолаверса,  
ҳар бир сўзнинг дона-дона, аниқ-тиниқ айтилиши 
билан ажралиб турар, овози ниҳоятда жозибали 
эди. Ҳофиз қўшиқлари Тошкент грам-ёзув студия-
си томонидан бир неча бор пластинка шаклида 

чиқарилган. Ўзбекистон телерадиокомпанияси то-
монидан ҳам «Муҳаммаджон Каримов куйлайди» 
(1991), «Муножот» (1997) видеофильмлари сурат-
га олинган.

– Муҳаммаджон ака ўз қўшиқчилик мактабини  
яратган заҳматкаш ҳофиз, – дейди отамиз, Ўзбе-
кистон халқ артисти Хайрулла Лутфуллаев. – Узоқ 
йиллар баракали хизмат қилган серқирра санъат-
кор ўз ижоди билан халқнинг эъзоз, эътиборини 
қозонган. Такрорланмайдиган ижро услуби, мумтоз 
қўшиқлари билан мухлислар қалбидан чуқур жой 
олган. Мен у кишининг ашулаларини тинглаган бо-
лалик чоғларимдаёқ вужудимда қандайдир титроқ 
ва тўлқин сезганман. Бу ҳолат ҳалигача қалбимни 
тарк этган эмас. Устознинг ёнида узоқ йиллар Аб-
дурашид ака дуторда, Ниғмон ака ғижжакда со-

зандалик қилишган. Ўша вақтларда ёш бўлишига 
қарамай, ғижжакдаги ширин нолалари билан танил-
ган созанда Шавкатжон ва ўғиллари Солиҳжон ҳам 
устозга камарбаста бўлишган.

Муҳаммаджон ака танбур, дутор соз ни қойил-
мақом чалишини илк бор отаси Каримҳожи Раҳи-
мовдан ўрганган. 1939 йили отасининг “Калонхо-
на”даги уйида Мулла Тўйчи Тошмуҳамедов, Ғулом 
қори ака, домла Ҳалим ака сингари эл таниган 
ҳофизлар, шоирлар йиғилишиб, ширин-ширин суҳ-
батлар қуришган, соз чалиб қўшиқлар айтишган. 

Муҳаммаджон Каримов Мулла Тўйчи ҳофиз-
дан мумтоз қўшиқларни ўрганган. Шу боис бир 
умр  Мулла Тўйчи ҳофизнинг: “Ўғлим, санъатнинг 
бир қоидаси бор, санъаткор пок бўлиши, ғазални ўз 
мухлисларига  тўла-тўкис маъноси билан етказиб 

бериши керак, ана шунда у санъатнинг ҳам, шоир-
ларнинг ҳам қадрига етган бўлади”, деган ўгитига 
амал қилди.

Кексаларнинг эслашларича, Муҳаммаджон ака 
устози Хислат эшон билан  “Новза”, ҳозирги Ға-
фур Ғулом боғига  кўп борар, шоирлар, ҳофизлар 
йиғилишиб, бедилхонлик қилишар, шоир ғазали-
га басталанган қўшиқлар куйлашар экан. Шундай 
давраларнинг бирида Хислат эшон ёш шогирди 
Муҳаммаджонга қараб: “Болам, устозларингга сен 
ҳам бир қўшиқ айтиб бер”,  деган. Муҳаммаджон 
ака “Каримқулбеги” ашуласини айтиб, устозларнинг 
дуосини олган эканлар. 

Муҳаммаджон ака меҳнат фаолиятини 1935 йил-
да Ўзбекистон Саноат кенгаши қошидаги ашула ва 

рақс ансамблида яккахон хонандаликдан бошлаган.  
1937 йили илк бор радиога таклиф этилган. 1939 
йилдан 1942 йилгача Хоразм вилоятидаги Чоржўй 
шаҳар ўзбек театри да, кейинчалик Мирзачўл шаҳар 
театрида ҳофиз ва актёр бўлиб ишлаган. 1942 
йилда Тошкентга қайтиб, қисқа муддатли ҳарбий 
ўқишга кирган. Таҳсил тугагач, урушга отланган. 
Пенза шаҳрида ва бошқа уруш ўчоқларида фашист 
босқинчиларига қарши курашган. Қақшатқич жанг-
ларнинг бирида душман ўқидан жароҳатланиб, 
госпиталда даволанган ва “Иккинчи жаҳон уруши 
ногирони”  бўлиб Тошкентга қайтган. Ўнг қўлидан 
жароҳатланган бўлишига қарамай, тордан ташқари, 
дутор, ғижжак, танбур ва доирада ҳам созандалар-
га зарб, оралиқ пауза ва қочириқларни аниқ, лўнда 
қилиб кўрсатиб берар эди.

– Ҳали овоз кучайтириб бериш мосламалари 
оммалашмаган бир шароитда биз ҳофизлар 500-
600 чоғли оммага микрофонсиз ашулаларимизни 
етказиб берардик, – дерди баъзан бизга  маслаҳа-
томуз жилмайиб. – Ҳозир сиз катта имкониятларга 
эгасиз. Олдингизда микрофон. Беҳуда чинқириш, 
бақириш шарт эмас. Ашуланинг дарди, шираси 
йўқолади, – дердилар.

Муҳаммаджон ака 1979–1998 йиллари Тошкент 
вилоятидаги “Хумсон” сиҳатгоҳида ўз шогирдлари 
ва яқин биродарлари, маҳалла оқсоқоллари билан  
дам олар экан, дам олувчилар учун холис концерт 
дастурларини намойиш этган.  Бу концерт дастур-
ларида  Ўзбекистон халқ шоири Эркин Воҳидов, Ўз-
бекистон халқ ёзувчиси  Ўткир Ҳошимов ҳам ишти-

ЁДНОМА

МУМТОЗ НАВОЛАРГА 
БАХШИДА УМР

Инсоннинг маънавий камолотида 
мумтоз мусиқа санъати алоҳида ўрин ту-
тади. Шодон дамларда ҳам, бошга ташвиш 
тушган чоғларда ҳам дилбар наволарни 
тинглаб, кўнглимиз ором топади, маънан 
юксалиб, руҳан покланамиз. Асрлар даво-
мида шаклланиб, сайқал топган, халқимиз 
маънавий ҳаётининг ажралмас қисмига 
айланган мумтоз ашулалар ҳамда улар-
нинг тарғиботчилари бўлмиш улуғ ҳофиз-
лар ижоди шу боис ҳамиша эътиборга, эъ-
тирофга муносиб. Ҳа, эл-юрт  довруғини 
бутун оламга унинг ҳофизлари, шоирлари, олимлари таратади. Чунки улар ўз 
халқнинг буюк эътиқодини, муқаддас ғояларини қудратли сўз, гўзал оҳанглар  
орқали тараннум этадилар. 

Замира БЕГИМҚУЛОВА, 
сценарийнавис: 
– Мен деярли сериал кўрмайман. 

Аммо баъзан кўзим тушиб қолади. Гапнинг 
очиғи, актёрлар, айниқса, аёл образини 
ижро этаётганларнинг аксарияти профес-
сионал эмас, қиёфасини кўриб ғашим ке-
лади: киприклар уланган, лаби шишган, 
қош-кўз қоп-қора бўялган. Ижро хақида 
гапирмасаям бўлади. Негадир, аксарият 
сериалларда аёлларни енгилтак, суюқоёқ 
қилиб кўрсатишяпти. Сочи оппоқ қайнота-
сига ёки хотини ўлган қайнисига суйкала-
дими-ей. Билмадим, ҳаётда балки бордир, 
шунақа аёллар. Нега айнан улар бош қаҳра-
мон бўлиши керак? Сериалларни томоша-
боп қиламан, деб фақат ҳаётнинг негатив 
томонини бўрттириб кўрсатиш шартми? 
Кейин бақир-чақир, муштлашиш саҳна-
лари кўп. Томошабинлар мендан “Нега 
фақат ёмон одамлар, уриш-жанжалларни 
кўрсатяпсизлар? Одамларга ибрат бўла-
диган, болаларимиз билан бемалол ўтириб 
кўрадиган воқеаларни кўрсатмаяпсизлар”, 
деб сўрашади. Хусусий каналларда ижод 
қиладиганларга шу саволни берганимда, 
улар томошабинларни шунақа воқеалар 
қизиқтиради, деб жавоб беришган.  

Яна бир жиҳати, сериалларда давлат 
тили меъёрларига  амал қилинмайди. Ди-
алоглар жуда жўн. Бадиийлик етишмай-
ди. Режиссура йўқ. Операторлар тасвирга 
олиш қонун-қоидаларини бузиб суратга 
олишади. Умумий планлар олинмайди. Йи-
рик план умумий планга нисбатан олинади. 
Йирик планларда хатоликлар кўп. Битта 
планда узоқ турилади. 

Менга «Сизсиз ўтмас кунларим» се-
риали ёқди. Режиссёр актёрлар танловига 
жиддий эътибор берган. Ҳамма ролларни 
профессионал актёрлар ижро этган. Айниқ-
са, Шодия Абдуқодирова, Карим Мирҳоди-
ев ижролари таҳсинга лойиқ. Назаримда, 
телесериалларни  қатъий назоратга олиш 
керак. Бадиий кенгаш қабул қилганидан 
кейин эфирга берилиш тартибини ўрна-
тиш керак. МТРКнинг баъзи каналларида 
намойиш этилаётган видеофильмлар ҳам 
шевада кетяпти. Нотаниш актёрлар кўп. 

Яқинда “Исканжа” сериалида кўриб 
қолдим, ишсиз кўчада қийналиб юрган 
бечора аёл мардикорлик қиларкану, тир-
ноқлари ўстирилган, ҳар хил рангга бўял-
ган. Наҳотки, шу  кўриниб турган, элемен-
тар нарсани режиссёр ҳам, актриса ҳам 
кўздан қочирган? Хусусий каналларда 
берилаётган сериалларни режиссёрлар 
ўзлари пул топиб, ўзлари суратга олади, 
шунинг учун арзонроқ йўлларини изла-
шади. Текинга роль ижро этувчиларни 
қидиришади, кўрган-эшитган воқеаларини 
суратга олишади. Хуллас, тижорат  йўли 

билан  олинаётган  сериалларни назоратга 
олиш керак. 

Моҳинур АҲМАДЖОНОВА, 
ЎзРФА Санъатшунослик институти 
докторанти:
– Бугунги кунда жаҳонда телесери-

аллар ривожланишнинг янги босқичига 
кўтарилмоқда. Миллий телесериалларни  
суратга олиш жараёни анча тезлашиб, улар 
сони кескин ортиб бормоқда. “Ўзбектеле-
филм” ДУК томонидан суратга олинган 

миллий телесериаллар орасида хорижий 
давлатларнинг нуфузли мукофотларига 
лойиқ кўрилган ижод маҳсулларининг мав-
жудлиги қувонарли ҳолат. Аммо шу ўринда 
телесериаллар билан боғлиқ муаммолар 
ҳам талай…

Давлат буюртмаси асосида суратга 
олинган сериаллар бирмунча савияли, 
аммо хусусий телеканаллар буюртмаси 
ҳақида бундай фикр билдириш мушкул. 
Хусусий студиялар томонидан суратга оли-
наётган телесериаллар орасида эътирофга 
сазоворлари камлиги ҳам айни ҳақиқат. 
Энг катта муаммо драматургия хусусида 
бўлиб, бутун бошли сериал учун сценарий 
ёзилмасдан суратга олинаётгани, афсуски, 
кўпчиликка маълум ва энг ачинарлиси, бу 
ҳолат ҳеч кимни ҳайратга солмай  қўйди. 

Баъзан телесериал ижодий жамоаси 
аъзолари буткул тажрибасиз бўлиб, ўта 
сифатсиз “санъат маҳсуллари”ни кўпайтир-
моқдалар. Актёрларни таклиф этиб, бўла-
жак асарнинг тахминий сюжетини баён қил-
ган ҳолда улардан импровизация орқали 
роль ижро этишларини талаб қилишмоқда. 
Сценарийнинг йўқлиги пойдевор йўқлиги-
дан далолат. Асарнинг ғояси, сюжети, ха-
рактерларнинг шаклланиши, режиссёрлик 
йўналиши ва бошқа барча компонентлар 
айнан сценарийда акс этиши керак эмасми? 
Образли қилиб айтганда, қўлланмасиз кўз-
ланган манзилга қандай етиш мумкин? 

Барча  мутахассислар ва кўпчилик 
томошабинларнинг эътирозларига сабаб 
бўлаётган яна бир йирик муаммо бу, сўн-
гги вақтларда телесериалларда куракда 
турмайдиган даражада беҳаёликнинг авж 

олишидир. Бугунги кунда ҳаёсизликни за-
монавийлик дея тушунаётган, сериалларни 
бемаъни ва тутуриқсиз номлаш орқали 
эътиборни жалб этишга уринаётган “ижод-
кор”лар сони ортиб бормоқда. Минг аф-
суски, хусусий телеканаллар ва ижтимоий 
тармоқларда айнан мана шундай савиясиз, 
ҳеч бир қолипга сиғмайдиган, ёшлар тар-
бияси ва томошабин дидига путур етка-
задиган сериаллар қайта-қайта намойиш  
қилинмоқда.    

Муҳайё ЙЎЛДОШ, 
адабиётшунос: 
– Сериаллар қайси мамлакатники бў-

лишидан қатъий назар, муносабатим яхши 
эмас. Чунки сериалларда давомийлик бор, 
давомий бўлган нарсанинг бошқарувда аҳа-
мияти катта. Одамни эргаштириш, фикрини 
ўзгартириш, тарбияси, ахлоқига таъсир қи-

лиш йўли давомли, муддатли жараёндир. 
Томчи тошни тешади, деган мақол бор. Мана 
шу сериаллар мен учун заҳарли томчи. У 
исталган миллатни ўзининг миллий қиё-
фасидан, ахлоқий тутумларидан, қонуни-
ятларидан, қадриятларидан бегона қилади. 
Сериалларнинг таъсир кучи киноникидан 
салмоқли бўлгани учун уларнинг сценарий-
ларига, ким режиссёрлик қилишига, ким 
иштирок этишига жиддий эътибор бериш 
керак. Сериалларнинг зарарларини имкон 
қадар камайтиришга ҳаракат қилишимиз 
лозим. Ўзбек миллати вакили ким деганда 
кўз олдимизга келадиган – меҳмондўст, 
андишали, бировнинг манфаатини ўзиники-
дан устун қўядиган, бағрикенг, ота-онасига 
меҳрибон каби сифатларга эга одам бўлиши 
керак режиссёр.  

Меҳринисо ҚУРБОНОВА, 
журналист: 
– Ўзбек телеканалларида берилган 

биринчи миллий сериал “Кўнгил кўча-
лари” эди. Шундан бери қанчадан-қан-
ча сериаллар яратилди, уларни имкон 
борича кузатиб бораман. Ўзи миллий 
сериал нима дегани? Афсуски, буни 
режиссёрлар ва сценаристлар англаб 
етгани йўқ. Уларнинг 98 фоизида  биз 
ўрнак оладиган миллий қаҳрамонлар 
йўқ. Масалан, бошқа давлат ўз сериал-
ларини миллий деб айтмайди, бироқ биз 
уларни томоша қилганимизда туркнинг, 
америкаликнинг, корейснинг кимлиги  
яққол  кўриниб туради-ку? Аслида сери-
ал ишлашдан мақсад ундаги қаҳрамон-
лардан ибрат олишга ундаш бўлиши ло-

зим. Биздаги сериалларда қаҳрамонлар 
ўртасида боғлиқлик йўқ. Энг муҳими, 
сериалда олий мақсад йўқ. Яна бир ҳо-
лат кўп кузатиляпти: қамоқхона саҳнала-
рида у ердаги аёлларнинг лаби ботекс, 
қошлар татуаж қилинган, юзлари таранг. 
Журналист сифатида қамоқхоналардаги 
ҳақиқий муҳитни кўрганмиз-ку. Бундан 
ташқари, сериалларимизда жамоа бўлиб 
ишлаш йўқ. Сериалнинг ўнта қисмини 

бир муаллиф, қолганини бошқа одам 
ёзади. Шунинг учун айрим образлар 
сериал ўртасида йўқолиб қолади. Кели-
нининг овқатини шўр қилишини пойлаб, 
жавонини титадиган қайноналар-у, ке-
линнинг ётоғига кирадиган қайноталарни 
экранга олиб чиқиш шарт эмас.

Обиджон РЎЗИБОЕВ, 
сценарийнавис: 
– Мутахассис сифатида айтишим мум-

кин, ҳозирги берилаётган сериалларда сон 
бору сифат йўқ. 80-90 фоиз сериалда сю-
жет линиялари хатоларга бой, боши охи-
рига етмайди ёки ўртасида янги қаҳрамон 
пайдо бўлиб қолади ва у бош қаҳрамон 
даражасига чиқиб кетади. Сериалларнинг 
ёмон ишланганини кўрмай туриб ҳам билиш 
мумкин бўлиб қолди. Масалан, уларнинг 
номини санаб ўтсак: “Бокира”, “Бепушт”, 
“Туғмас”... Рейтинг учун қўйилган бу номлар 
ғалати таассурот уйғотади. Мен томошабин 
бўлсамда ота ёки онамга қараб “Бокира”ни 
кўряпсизларми, қалай кино экан, дейишим 
ғалати. Ёки мактаб ёшидаги бола сериални 
кўриб ота-онасидан бепушт нима деб сўра-
ши мумкин-ку? Сериал ишлашнинг ҳам ўз 
қонун-қоидаси бор. Сюжетлар  жуда жўн, 
қайтариқлар кўп, актёрлар жамланмаси ҳам 
бир-бирига жуда ўхшаш, ранг-баранглик 
йўқ. Ҳатто телекўрсатувлар савиясидан ҳам 
пасайиб кетди. 

Бутун бошли сериал қисми 3-4 та эпи-
зод билан ўтиб кетади. Тун ва кун масаласи 
ҳам тўғри эмас. Масалан, “Мардикор аёл” 
сериалида кун билан тун воқеалари арала-
шиб кетган: уч-тўрт кун аввал кўзим тушди, 

бир вақтнинг ўзида бир эпизодда тун, на-
риги эпизодда кун бўлиб қолган. Сериал-
ларимизда жанрлар ранг-баранглиги кам. 
Комедия жанрида деярли сериалимиз йўқ. 
Турк сериалларидан сюжет ўғирлашлар  
учрайди. Очиқ мавзулар сериалларда ҳам, 
кўрсатувларда ҳам кўпайиб кетди. Қайно-
там эрим бўлди, қайнакам тегажоғлик қил-
ди, ўгай акам номусимга тегди... буларни 
айтишга ҳам уяламан, аммо кўрсатувлар-

гаям шу мавзулар олиб чиқиляпти. Тарбия-
вий нарсалар йўқ. Телевизордаги сериал-
лардан кўра Ютуб каналларида сериаллар 
залворли бўлиб қолди.  

Анвар НАМОЗОВ, 
ёзувчи:
– Телесериал. Нима учундир бу му-

аммоли мавзу бизда. Ҳамма гап оила 
даврасида кўришга бориб тақалади. 
Ваҳоланки, телесериал намойишида +12, 
+16, +18 белгилари туради. Оила давра-
сида томоша қилишни истасангиз, бошқа 
нимадир кўринг. Ахир, кўрсатув, теле-
дастурлар кўп-ку! Очиғи, бугун сериал 
орқали «қизил» гаплар, «соф» туйғулар, 
жимжимадор гаплар билан томошабин-
ни жалб қилиб бўлмайди. Томошабин 
зерикдими, меҳнатингиз  чиқитга чиқди, 
деяверинг. Шартта бошқа каналга ўтиб 
кетади. Томошабинсиз сериалнинг эса 
кераги йўқ! Ҳомий, продюсерларга, ай-
ниқса режиссёрга қанчалик қийинлигини 
англаяпсизми?

Дангал гап: томошабинларнинг савия-
си тушиб кетяпти, ўсмаяпти. Аммо ҳар 
қандай ёмон асарнинг ҳам яхши томони 
бўлади. Биз томошабинларнинг хатомиз 
шундаки, кўрмай туриб баҳо берамиз. Бит-
та сериалнинг бир қисмини ҳам томоша 
қилмай, «ўзбек сериаллари бир тийинга 
қиммат», деймиз. Холис бўлайлик, ха-
то-камчиликларни келтириб ўтайлик, аммо 
кескин хулоса чиқармайлик. 

Гўзалой СОЛИҲ, 
адиба: 
– Айни пайтдаги миллий сериаллар 

ҳақида гап кетганида, азбаройи  эслашга 
уринаман. Бироқ фойдасиз. Эсимда қолга-
ни бундан бир неча йиллар олдин кўрганим 
“Чархпалак”, “Туташ тақдирлар”, “Жийда 
гули”, “Опа-сингиллар” каби бармоқ билан 
санарли сериаллар. Гоҳида кўзим тушиб 
қолади, бундай пайтда тўғриси энсам қота-
ди. Чунки улар сериалмас, қандайдир ту-
туриқсиз, маънисиз, на боши, на охири бор 
алмойи-алжойи лавҳалардан иборат нима-
дир. Энг ёмони, беҳаё ва ахлоқсиз саҳна-
лар кўпайгандан кўпаяётгани. Аслида ўша 
бир неча йиллар илгари ишлаб чиқарилган 
сериаллар илк қадам эди. Савия жиҳатдан 
иккинчи қадам каттароқ бўлиши керак эди. 
Афсуски, бунинг тескариси бўляпти. Те-
леканалларнинг кўпайиши, эфир вақтини 
тўлдириш, рейтинг олиш каби важлар са-
баб савиясиз сериалларни томошабинга 
мажбурлаб тиқиштириш тўғримикан?

Адиба УМИРОВА, 
шоира: 
– Адашмасам, давлат томонидан ай-

нан, киношунос, сериалшунос, санъатшу-
нос, сценарийнависларни тайёрлаш мақ-
садида янги олийгоҳ очилди. Унда таҳсил 
олганлар ТВ ва кино соҳасида икки йил 
ишлаб беришга мажбурлиги  белгиланган. 
Ўқув дастурлари рус, ўзбек тилида дунё 
мутахассислари тарафидан олиб борила-
ди. Кўпроқ шунга эътибор қаратиш, истеъ-
додларни имтиёзли равишда қабул қилиш 
ҳақида суҳбатлар ўтказилса, бирор натижа 
чиқиши мумкин. Ҳозир минг  марта  сери-
аллар миллий ёки «қозон-товоқ», «қай-
нона-келин», «бақир-чақир», «ур-йиқит», 
«йиғи-сиғи»дан баланд бўлиши керак 
деган билан шоу-бизнесдагиларни пул ва  
шон-шуҳратдан бошқаси қизиқтирмайди. 
Аҳволни ўнглаш учун “Ўзбекфильм”га те-
гишли олийгоҳ тайёрлайдиган мутахассис, 
ижодкорлар  сафини кенгайтириш керак.

рок этишган. 1998 йилнинг 14 июлидаги концерт 
дастури Муҳаммаджон ака учун охиргиси бўлди.

“Менга элимизнинг суюкли, эл ардоғидаги 
ҳофизимиз Муҳаммаджон Каримовнинг сўнгги 
қўшиқларини эшитиш насиб қилган, – деганди 
Ўзбекис тон халқ ёзувчиси Ўткир Хошимов ўша 
кунни эслаб. – Мен ҳам “Хумсон” санаториясида 
дам олиш учун боргандим. Муҳаммаджон ака шо-
гирдлари билан бирга дам олувчилар учун холис 
концерт дастурини тайёрлаб, хизмат қилганди. 
Навоий, Бобур, Нодира каби буюк шоир лар ғазал-
ларига басталанган куй-қўшиқлар ижро этилди... 
Муҳаммаджон ака эл назарида бўлиш масъулиятни 
чуқур тушунадиган, ўзини ҳам, санъатни ҳам ниҳо-
ятда ҳурмат қиладиган улуғ санъаткор эди. Ҳофиз 
ижро этган чиройли қўшиқлар ҳали замонлар оша 
кўп авлодларга маънавий озуқа беради”.

М.Каримов  ижросидаги мумтоз қўшиқлар  маг-
нит тасмаларига ва видео тас вирларга туширилган, 
айни пайтда  юздан ортиқ қўшиқлари аудиорадио-
фондда сақланмоқда. “Ушшоқ”, “Гиря”, “Каримқул-
беги”, “Муножот”, “Сегоҳ”, “Қайдасан”, “Самарқанд 
ушшоғи”, “Баёт I-II” ва бошқалар шулар жумласи-
дандир. У кишининг ижро услубини ҳали ҳеч қайси 
санъаткор  такрорлай олгани йўқ. Ўзбек миллий, 
мақом ва анъанавий мумтоз қўшиқчилик санъати-
даги хизматлари учун  1992 йили Муҳаммаджон 
Каримовга “Ўзбекистон халқ ҳофизи”  унвони бе-
рилди.  

М. Каримов, аввало, камтарин инсон, пок қалб 
эгаси эди. У кишининг ўлмас номи ва ижоди шо-
гирдлари, қолаверса, ўғли Солиҳжон сингари муно-
сиб издошлари тимсолида давом этмоқда.

Нодирбек ХАЙРУЛЛАЕВ,
Ўзбекистон  давлат санъат ва маданият 

институти ўқитувчиси

Сўнгги вақтларда ижтимоий тармоқларда зиёлилар ҳамда оддий то-
мошабинлар томонидан телевидение орқали намо йиш этилаётган саёз 
сериаллар бўйича турли фикрлар билдирилмоқда. Биргина “Сабрия” те-
лесериали атрофида бўлаётган гап-сўзлар, қизғин муҳокамалар фикри-
мизнинг яққол далилидир. Уларнинг аксарияти танқидий қарашлардан 
иборат. Бу борада мутахассислар ва жамоатчиликнинг фикри қандай? 

Юқорида билдирилган фикрлар, номи тилга олинган сериаллар борасида  
танқидий қарашлар ўз эгаларига етиб боради, деган умиддамиз. Албатта, се-
риаллар савиясини ошириш   бир кунда ечимини топадиган  жараён эмас. Яхши 
сериалнинг  асосида яхши сценарий ётади. Яхши сценарий эса адабий-бадиий 
жиҳатдан  пишиқ асарлардан яратилади. Адабиёт, санъат ва  кино  мутахассис-
лари  муштаракликда ишласа, лойиҳада савияли ижодкорлар жамланса, биз-
нингча, муаммо аста-секин бартараф бўлади. 

Барча газетхонларни ушбу мавзуда баҳсга чорлаймиз.

Давра суҳбатини журналист 
Нодира ИБРОҲИМОВА тайёрлади.

СЦЕНАРИЙСИЗСЦЕНАРИЙСИЗ 
СЕРИАЛ ҲАМ БЎЛАДИМИ?

Муассис: 
ЎЗБЕКИСТОН

ЁЗУВЧИЛАР УЮШМАСИ

Х,амкоримиз:
Газета 2014 йил 26 ноябрда Ўзбекистон Республикаси 

Президенти Администрацияси ҳузуридаги Ахборот ва  оммавий 
коммуникациялар агентлигида томонидан 

0283 рақам билан рўйхатга олинган.
Адади - 925. Буюртма Г - 144.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 

Салим
АШУР

Танқид ва адабиётшунослик бўлими: 233- 57- 42; Санъат бўлими: 233- 56- 40; Назм ва наср бўлими: 233- 58- 60.

«Шарқ» нашриёт-матбаа 
акциядорлик компанияси 

босмахонаси.
Босмахона манзили:

Буюк Турон кўчаси, 41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Шуҳрат АЗИЗОВ

Саҳифаловчи: Нигора ТОШЕВА

Манзилимиз: Тошкент - 100083, Матбуотчилар кўчаси, 32.
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

ØØ

àà êê àà
ðð õõ ààíí ääàà

ЁШЛАР ОВОЗИ

Тенгсиз сўз устаси, эл орасида 
“Юсуфжон қизиқ” номи билан машҳур 
бўлган Ўзбекистон халқ артисти Юсуфжон 
Шакаржонов: “Ҳаммани хурсанд қилган 
кишининг умри узоқ бўлади”, деган экан. 
Даҳақиқат, Юсуфжон қизиқнинг ўзи ҳам 
тўқсон баҳор юзини кўрган. 

Юсуфжон қизиқ аскияларини тинглаш 
учун шинавандалар нафақат Фарғона вой-
дийси, балки юртимизнинг бошқа вилоят-
лари, ҳатто қўшни республикалардан ҳам 
Марғилонга келишаркан. 

Юсуфжон қизиқ Шакаржонов аския ва 
қизиқчилик соҳасида шинавандаларидан 
ташқари, жуда кўп шогирдлар ҳам орттир-
ганки, шу боис машҳур сўз устаси қизиқ-
чилик ва аския мактабини яратиб кетган, 
десак муболаға бўлмайди. Халқ орасида 
Юсуфжон қизиқ ҳаётида юз берган воқеа- 
ҳодисалар ҳақида ҳам ҳар хил ҳангомалар 
тарқалган. 

Атоқли созанда, бетакрор бастакор, 
ажойиб сўз устаси, Ўзбекистон халқ артисти 
Ғанижон Тошматов ҳам Юсуфжон қизиқ-
нинг энг яқин шогирдларидан бири эди. 

Ғанижон Тошматов ҳаётлик даврида 
устози ҳақида кўп гапирар, давраларда у 
киши айтган қизиқ-қизиқ гапларини кўп 
эсларди. Қуйида Юсуфжон қизиқ ҳаётида 
кечган айрим воқеалар ҳақида Ғанижон 
Тошматовдан ёзиб олинган хотиралар эъти-
борингизга ҳавола этилмоқда.

Хотираларни Ғанижон Тошматовнинг 
ўғли Муҳсин Ғаниев тайёрланган.

ГЎШТИ СИЗНИКИ...
Юсуфжон қизиқнинг  отаси ўғилча-

сининг саводини чиқариш учун  муллага 
олиб бориб:

– Мулла ака, ўзингиздан қолар гап йўқ: 
“Гўшти сизники, суяги бизники” – дебди. 
Шунда кичкина Юсуфжон отасига қараб:

– Дада, бу киши қассобми? – деб сўра-
ган экан.

ҚАРОҚЧИЛАР
Қўшиқ, аския авжига чиққан чойхонага 

тапир-тупур от чоптириб қароқчилар босиб 
кирибди. 

Ҳамма ҳар томонга тумтарақай қочибди. 
Юсуфжон қизиқ қаерга қочишни билмай, 
сойнинг кўприги остига тушиб яшринибди. 
Бир пайт сой бўйлаб кимдир сувни шалопла-

тиб келаётганмиш. Юсуфжон қизиқ чўчиб, 
астагина: 

– Ҳой, кимсиз? – деб сўрабди, аммо би-
ров овоз бермабди. Лекин шалоплаган то-
вуш тобора яқинлашиб келаётганмиш.  Эги-
либ товуш чиққан томон қараса, ит эмиш1.  
Шунда Юсуфжон қизиқ итга караб:

– Ҳа, ўзлариям қароқчилардан қўрқар-
канлар-да, – деган экан.

ОЛ, ҚЎЙИНГНИ...
Юсуфжон қизиқ шогирди Охун қизиқ би-

лан оқшом бир бойнинг базмида хизматда 
бўлиб, даврани анча қизитишибди. Эртаси 
куни бошига салласини ўраб, бошқа меҳмон-
лар  қаторида мастава ичиб ўтиришса, тўй 
эгаси:

– Кеча кечаси базмда томоша кўрсатган 
ким эди? – деб сўрабди. 

Охун қизиқ Юсуфжон қизиққа қараб:
– Юсуфжон ака, биз эдик, дейлик, зо-

ра-мора қўй-пўй бериб қоса, – дебди. 
Юсуфжон қизиқ:

– Йўқ-йўқ, асло бундай дея қўрманг, – 
дебди, аммо Охун қизиқ: 

– Биз эдик-да, – деб мақтанибди. 
– Бой хўмрайиб:
– Турқингдан одамга ўхшайсану, кечқу-

рун қилган қилиғингга шайтон шарман-
да-я, – деб дўқ урибди. 

 Шунда Юсуфжон қизиқ Охун қизиққа 
караб:

– Энди қўйингни ўзинг олақол! – деган 
экан. 

МАРҒИЛОНГА ОСМОН 
ЯҚИНМИ?

Юсуфжон қизиқ Охун қизиқ билан Хо-
разм томонларга борибди. Хоразмлик бир 
киши уларнинг бошқа ердан келганини се-
зиб:

– Қаердан келдингиз? – деб сўрабди.  

Юсуфжон қизиқ:
– Марғилонданмиз, – деб жавоб бе-

рибди. Хоразмлик киши яна қизиқиб:
– Марғилон қаерда? – деб сўрабди. 

Юсуфжон қизиқ шунда қўли билан қуёш 
қизариб ботаётган уфқ томонни кўрсатиб:

– Ўша томонда, – дебди. Шунда ҳалиги 
киши ер билан осмон туташгандай кўрин-
ган уфққа ишора қилиб:

– Марғилонга осмон яқинми? – деб 
сўрабди. Юсуфжон қизиқ жавоб берибди:

– Ҳа, жуда яқин, шунинг учун Марғилон-
га ўзимиз ҳам эгилиб кириб, эгилиб чиқа-
миз...

ПЕШОНАГА ЁЗИЛМАГАН
Бир бой гап-сўз, муомала, мулоқот, 

юриш-туриш ва бошқа шу каби одоб қоида-
ларини ўрганиб “одам бўлиши” учун ўғлини 
тез-тез Юсуфжон аканинг уйига юбориб ту-
раркан. 

Кунлардан бир кун Юсуфжон қизиқ йи-
гитнинг ёши анчага бориб қолганини билиб:

– Ўғлим, Сиз нега шу вақтгача уйланма-
гансиз? – деб сўрабди. Йигит:

– Дадам пешонангга хотин ёзилмаган, 
дейдилар, – деб жавоб берибди. Юсуфжон 
қизиқ дарҳол қўлига қалам олиб йигитнинг 
пешонасига: “Хотин” сўзини ёзиб қўйибди.

Йигит уйига келиб, отасининг рўпараси-
да ош еб ўтирса, бой ўғлининг пешонасида 
нимадир ёзилганини кўриб: 

– Ўғлим, пешонангиздаги нима? – деб 
сўрабди.

– Юсуфжон акамлар нега ҳалигача уй-
ланмадингиз, деб сўраганди. Мен сизнинг 

“Пешонанга хотин ёзилмаган” деганингиз-
ни айтгандим, “Хотин” деб, пешонмага ёзиб 
қўйди.

– Э, тентак! Юсуф қизиқ мени яна лаққа 
туширибди-да, – деб орадан кўп ўтмай ўғ-
лини уйлантириб қўйибди. 

АҲМОҚНИНГ ҚЎЛИГА 
ТУШИБ ҚОЛИБДИ-ДА...

Сайил бўлаётган гузарга қароқчилар бо-
стириб келиб қолибди. Ҳамма ҳар томонга 
қочган, фақат Юсуфжон қизиқ ўтирган жой-
идан жилмайди. Қароқчилардан бири у ки-
шини суви бел бўйи бўлган ҳовузга итариб 
юбориб, тўппончасини ўқталиб:

– Чиқсанг, отаман, – деб турганмиш.
 Юсуфжон қизиқ бунга жавобан:
– Ўғлим, мен сиздан хафамасман, – 

деб, индамай тураверибди.
Тўппонча ўқталган киши эса, Юсуфжон 

ака яна нимадир дейишини кутиб  қараб ту-
раверибди. 

Бир-икки дақиқа ўтгач, Юсуфжон қизиқ 
яна:

– Ўғлим, сиздан ҳечам хафамасман, – 
дер экан-да, сўнгра яна индамай тутраве-
раркан.

Қароқчи топпончасини ўқталганча бу 
киши яна бирон гап айтса керак  деб, пой-
лабди. Юсуфжон ака эса, индамай турар-
миш-да, яна икки-уч дақиқадан сўнг ўша 
гапини такрорлармиш.

Қароқчининг тоқати тоқ бўлиб:
– Нега, мен сени ҳовузга итариб юбор-

дим-ку, – деса. Юсуфжон ака:
– Ўғлим, мен сиздан ҳечам хафа эма-

сман, фақат қўлингиздаги “ўйинчоқни” ўй-
лаб топган одамдан хафаман, – дебди.

– Нега? – сўрабди қароқчи.
– Чунки у ўйлаб топган “ўйинчоқ” аҳ-

моқларнинг қўлига тушиб қолишини ўйла-
маган-да, – дебди. 

Қароқчи  кулиб юборибди. Бу сингари 
гапларни фақат Юсуфжон қизиқдан кутиш 
мумкин эканини  тушуниб, узр сўраб, уни 
ҳовуздан чиқариб олган экан.

1  Ўзларининг лакаблари  ҳам “ит” бўлган.

Суратда: Чапдан – биринчи қаторда: Аҳмаджон Умурзоқов, Юсуфжон қизиқ.
Иккинчи қаторда: Сойиб Хўжаев, Ғанижон Тошматов, Салоҳиддин Муҳиддинов, Охун қизиқ.

ÞÑÓÔÆÎÍ £ÈÇÈ£ ÁÈÐ ÊÓÍÈ...
             * * *
Биз еттинчи кўкда яшардик, 
Хазонрезги кузни кузатиб. 
Оқшомлари хайрлашардинг, 
Бармоқларда ўпич узатиб. 

Лабларингда оларди нафас
Кўзларимда гуллаётган ҳис.
Тушун, ахир, сенга ярашмас,
Хафа бўлма, кулгучи бор қиз. 

Етакласа маюслик томон, 
Кипригингга илинган ғубор. 
Кўз ёшимда ювиб бераман, 
Кўзларингни кўзимга юбор. 

Хафа бўлма, кулгучи бор қиз,
Тушун, ахир, сенга ярашмас.
Чап кўксимда йиғлаётган ҳис
Бўйларингда олади нафас...

Наҳот энди шундоқ яшасам,
Нураётган дилни кузатиб.
Тушларимда хайрлашасан,
Бармоқларда ўпич узатиб.

             * * *
Ҳаволарда узанди қўлим, 
Ҳаволарда силтанди сочинг. 
Кетдинг... 
Қолди дунё бўзариб, 
Изларингдан кетди қувончим. 

Ҳаволарда узанди қўлим, 
Қўлларини қўмсаб севгининг. 
Бўйинг нафис, овозинг майин, 
Бунча қаҳринг қаттиқ севгилим. 

Ҳаволарда узанди қўлим, 
Кипригимдан тўкилди садаф. 
Оппоқ булут кийиб, гўзалим, 
Осмон бўлиб қолдинг лаҳзада. 

Ҳаволарда узанди қўлим, 
Бўм-бўш қўлим, бечора қўлим...

       МАНЗАРА
Юзига сув урмасидан тонг
Шошиб қолар теварак – карахт.
Зайнаб бўлиб тентирар тўзон, 
Қарс синади белидан дарахт. 

Парвоз қилар омонат томнинг
Парчалари ярадор қушдай.
Шудгордаги қари жилоннинг
Шохларини сидириб тушгай.

Ҳадик босар ойна ортини,
Кўча бўм-бўш, дарвозалар қулф, 
Деворга бош уриб, отилиб
Ер-у кўкни ютар оғир уҳ-ҳ-ҳ-ҳ...

Пайҳон бўлар зумда ҳамма ёқ,
Шамол, сабр косанг тўлдими? 
Ўкиригинг бунча аламнок, 
Ё сенинг ҳам бобонг ўлдими?

Нурмуҳаммад АЗИЗ

«БОЗБАРАК»ДАН МУЖДАЛАР
Яқинда шоир ва таржимон, Ўзбекис тонда 

хизмат кўрсатган маданият ходими, Қора-
қалпоғистон халқ шоири Рустам Мусурмон-
нинг тур ли йилларда 
ёзил ган сара шеъ-
рлари «Назм бўс-
тони» рукнида чоп 
этилди. Сўзнинг ран-
гини, таъмини, ҳа-
роратини нозик ҳис 

этадиган бу ижодкорнинг “Бозбарак” китобини 
ўқиб, олам-олам завқ туйдим. 

Шу ўринда са-
вол туғилади: “Бозбарак нима ўзи?” Бозбарак 
– чеҳраси кулиб турган бола.  Бозбарак – шоир 
ижодининг қаймоғи. У китобхонга ўз номига мос 
тарзда аъло кайфият 
улашишга тайёр!

“Назм бўстони” 
рукнидаги хайрли 
ишлари сирасидан  
Рустам Мусурмон 

тар жи масидаги Александр Файнбергнинг «Қо-
раламага қасида», Соғинбой Иброҳимовнинг 

«Йўл ўртаси», Бах-
тиёр Генжамуродов-
нинг «Юракнинг ўртли осмони», Кенгесбой 
Каримовнинг «Масофалар» ҳамда Бердақ-
нинг «Юрт ғамхўри керак менга» китобла-
рининг чоп этилгани 
бўлди.

Рустам Мусур-
мон шеърларининг 
тили содда ва шира-

ли бўлиб,  лирик қаҳрамон образида меҳнаткаш 
инсоннинг орзу- умидлари, кураши, шодлиги, 
қайғуси, ғалабаси  сезилиб туради. Айниқса, 
унинг муҳаббат ҳақидаги шеърлари самимий-
лиги, бадиий топилмаларга бойлиги билан 
ўқувчи эътиборини тортади. Адабиёт бўстонида шоир боғи ўзгача ифор 
таратаверади, шеъриятга ошно қалбларга илиқ нур олиб киради.

Эркин ҲОЖИМУҲАММАД

МУТОЛАА

 Нодирнинг биринчи китоби – “Кўҳитанг ҳи-
коялари” ҳали у йигирма етти  ёшга кирмасидан 
(1977 йили) чоп этилди. Кейин “Бисот”, ”Жазо”, 
“Жарликдан қушлар учди”, “Исмоил тоғанинг та-
розиси”, “Дарахт тагидаги одам” қиссалари, “Ба-
ригал” романи эълон қилинди. Қиссалари ва бир 
неча ҳикоялари санкт – петербурглик ёзувчи Ганна 
Немирко томонидан рус тилига таржима қилиниб, 
“Голубие орехи” (1990) номида чоп этилди. Унинг 
асарларига хос муҳим жиҳатлар ҳақида кўп ва хўп  
гапириш мумкин. Бу унинг насрида тасвирнинг са-
мимийлиги ва тиниқлиги,  миллий колорит анча 
қуюқ акс этганини алоҳида таъкидлагим келади.

Ёзувчининг қаҳрамонлари ўзи болалик ва 
ёшлик чоғларида кўрган, кузатган одамлар. 
Уларнинг ташвиш ва қувончлари, ҳаётдан ўз ўр-
нини топиш учун курашлари  адиб  кўнглига яқин 
эди. Тасвирдаги самимият ва тиниқлик китобхон-
ни бефарқ  қолдирмайди, адабий танқидчилар-
нинг холис  эътирофига  сазовор бўлади.

Нодир Норматов – серқирра ижодкор эди: 
тасвирий санъат соҳасидаги баракали ижоди, су-
раткашлиги, ҳужжатли  фильмлар  яратганлиги  
диққатга  сазовордир. “Рўзи Чориевнинг сўнгги ва-
сияти” роман-эссеси санъатшунослар, адабий жа-
моатчилик томонидан илиқ  кутиб олинди. Роман 
рус тилига таржима қилинди. “Камалак яшайдиган 
уй” номли китоби эса болалар учун санъат ҳақида 
ёзилган энг яхши асарлардан бири бўлиб  қолди.

Сир эмас, тасвирий санъат, хусусан, рангтас вир 
санъати ҳақида оммабоп ва ҳаммабоп тарзида ёза 
оладиган муаллифлар жуда кам. Шу боис фаолия-

тининг асосий  йўналиши сўз санъати бўлган адибнинг 
бу мавзуда ёзган асарларига талаб кучли бўлган. Но-
дирнинг ёзувчиларни, мухлисларни рангтасвир санъ-
ати ва мусаввирлар билан яқиндан таништиришдаги 
хизматлари катта. Ҳар гал шу ҳақда ўйлаганимда 
раҳматли Рўзи Чориевнинг устахонасидаги дилкаш 
гурунг лар кўз олдимга келади. Бу даргоҳда замона-
мизнинг не-не буюк зотлари бўлмаган дейсиз. Рўзи 
аканинг одамларни мудом ўзига чорлаб турадиган 
оҳанрабоси бор эди. Шу боис унинг ижодхонасида 
фақат санъаткорларни эмас, бош қа соҳа одамларини 
ҳам кўриш мумкин эди. Италиялик жаҳонга машҳур 
рассом Ренато Гуттузо Рўзи аканинг устахонасида 
меҳмон бўлган, ҳар икки рассом бир-бирининг авто-
портретини  чизишган эди. Дарвоқе, Нодирнинг Рўзи 
ака ижоди ва шахсиятига қизиқиши, ихлоси бежиз 
эмас. Улар Шеробод туманидаги машҳур Пошхурд 
қиш лоғида туғилган. Нодирнинг таклифи билан бир 
замонлар Пошхурдга саёҳат қилганмиз. Оила  аъ-
золари, яқин дўстлари билан танишганман. Ёзувчи 
дўстим туғилган жойини нақадар яхши кўриши саба-
бини англагандай бўлганман. Пошхурд таассуротлари 
ҳақида матбуотда ёзиб ҳам чиққанман.

Нодир сайру саёҳатни яхши кўрар, бизни ҳам 
даъват этиб турар эди. Ёзувчиларнинг Чорвоқдаги 
далаҳовлисида яхшигина боғи бор эди. Ёшлик дав-
рини, асосан, саёҳат билан ўтказган Мирёқуб Қоби-
лов деган журналист дўстимиз Бурчмулла атрофи-
да истиқомат қиладиган Холмурод билан яқин эди. 
Нодир ёру биродарларига, дўстларига эътиборли, 
ғамхўр эди. Таниқли ижодкорлар бўлиб етишган 
курсдошлари – Эркин Аъзам, Усмон Азимларнинг 

ижодидаги ютуқлардан астойдил қувонар, улар 
билан муттасил яқин алоқада бўлар эди. 

Аксарият қиссалари Эркин Аъзам наср бў-
лими мудири вазифасида ишлаган “Ёшлик”  
журналида  чоп этилган. Ўта талабчан ва зукко 
муҳаррир бўлган Эркин қўлёзманинг камчилик-
ларини холис айтар, асар қиёмига етказилма-
гунча чоп этишга шошилмасди. Ўз навбатида, 
Нодир ҳам холис билдирилган фикр-мулоҳаза-
ларни тўғри тушунар, асари қўлёзмаси устида  
астойдил тер тўкишдан эринмас эди.

Нодирнинг инсоний фазилатлари ҳақида га-
пирганда, аввало, унинг яхши оила бошлиғи, чи-
накам оилаварвар бўлганини алоҳида таъкидлагим 
келади. Шундай бир ҳолат эсимда қолган. Бир куни 
Нодир ишлаётган журнал таҳририятида гурунгла-
шиб ўтирган эдик, Нодир уйига – аёли Гавҳарга 
телефон  қилиб, болаларини сўради.  Кейин улар-
ни телефонга  чорлаб, овозларини эшитди. Шун-
да сездимки, у иш вақти тугагунча болаларини 
соғиниб қолар экан. Эру хотин уч нафар қиз ва бир 
ўғилни тарбиялаб, вояга етказишди. Солиҳ  фар-
зандларнинг ҳаммаси ҳаётдан ўз ўрнини топишди. 
Ота касбини давом эттирган оиланинг кенжаси Би-
нафшанинг санъатшунослик фанлари доктори ун-
вонини олганини эшитиб астойдил суюндим. 

Нодирнинг таниқли адиб бўлиб етишишида 
умр йўлдоши Гавҳар Норматованинг катта ҳис-
саси борлигини қайд қилиш ўринлидир. Рус ти-
лини мукаммал биладиган Гавҳар  турмуш ўр-
тоғининг асарларини ўзи таржима қилган, “Рўзи 
Чориевнинг сўнгги васияти” романи ҳам Гавҳар-
нинг таржимасида чоп этилган.

Нодир Норматовнинг ижодий режалари 
жуда  кўп эди. Афсуски...

Раҳматли ёзувчи дўстимиздан қолган бой 
адабий мерос ишончли қўлларда экани кўнгилга 
бироз таскин беради.

   Шодмон  ОТАБЕК,
Ўзбекистонда хизмат  

кўрсатган маданият ходими 

СЕРҚИРРА ИСТЕЪДОД СОҲИБИ ЭДИ
ЁДНОМА

Гарчи ёшимизда тўрт йил фарқ бўлса-да, раҳматли 
ёзувчи Нодир Норматов билан яқин дўст эдик. Доимо 
йўқлашиб турардик. Унинг матбуотда эълон қилинган 
илк ҳикоясини ижарадаги уйида бирга ўқиб, қизғин 
муҳокама қилганимиз кечагидек эсимда. Кейинчалик 
”Саодат” журналида эълон қилинган “Тиниқгул” ном-
ли бу ҳикоя бошловчи ёзувчи номини адабий жамоат-
чиликка танитди.

Ўзбекистон Ёзувчилар уюшма-
си жамоаси уюшма аъзоси, истеъ-
додли ёш шоир 

Обидхон МАМАДАЛИЕВнинг 

вафоти муносабати билан унинг 
оила аъзолари ва яқинларига 
чуқур ҳамдардлик билдиради.

Газетанинг навбатдаги сони 
4 февраль куни чиқади.


